
ТхылъыщIэ 

И ПРАВИТЕЛЬСТВА КБР

ФИФI ФЫМЫГЪЭПУД, ФИ IЕЙ ФЫМЫГЪЭПЩКIУ

1924 ГЪЭ ЛЪАНДЭРЭ КЪЫДОКI

№17 (24.611) 2024 гъэм мазаем (февралым) и 15, махуэку И уасэр зы тумэнщТхьэмахуэм щэ къыдокI

Хэкур  фIыуэ
лъагъуным  хуаущий

Ерыскъы  IэфIхэмрэ 
зэгъхэмрэ

4-нэ нап.3-нэ нап. 4-нэ нап.

Кавказым и пщIэр 
зыIэта  бзылъхугъэ

2-нэ нап.

Хэхыныгъэхэм  зыхуагъэхьэзыр

Дызэкъуэувэмэ, 
текIуэныгъэр  диIэнущ

Афганистаным къыщалэжьа щIыхьыр мыкIуэдыжынщ

ЩIэиным хуэсакъыпхъэщ

2024 гъэм ягъэлъапIэ Со-
вет Союзым и дзэр Афганис-
таным къызэрыришыжрэ 
илъэс 35-рэ зэрырикъур. Мы 
махуэхэм цIыхухэм ягу 
 къагъэкIыж илъэсипщIкIэ 
екIуэ кIа а зауэм хэкIуэдахэр, 
лIыгъэ щызезыхьахэр, газет-
хэмкIэ, радиохэмкIэ, телеви-
денэмкIэ къат абы щызэ-
уахэм я гукъэкIыжхэмрэ ди 
лIыхъужьхэм я зэфIэкIым- 
рэ.

 
КЪАПЩТЭМЭ, ди къэра-

лым и тхыдэм къыхэщыж 
 къэхъукъащIэ нэхъыщхьэхэм 
ящыщщ совет дзэлIу мелуан 
ныкъуэ зыхэта афганистан за-
уэр. А къэралым граждан 
 зауэр къыщыщыхъеям, щIы-
пIэм щыIэ партхэм я зэпэщIэу-
вэныгъэм, залымыгъэм, зэ-
гурымыIуэныгъэм афган мин 
бжыгъэхэр гъунэгъу щIына-
лъэхэм щIигъэпхъуащ, къэра-
лым къинахэм Iэщэр къащ-
тащ. Ираным, Пакистаным 
кIуахэр США-м IэщэкIэ иузэду 
хуежьащ, цIыхубэ властым 
пэщIигъэувэжыну. Абы щы-
гъуэм Афганистан Республи-
кэм Совет Союзым лъэIукIэ 
зыкъыхуигъэзащ дэIэпыкъу-
ну. Куэдрэ арэзы мыхъуами, 
Совет Союзым и дзэр а щIы-
налъэм иришащ 1979 гъэм 
дыгъэгъазэм и 25-м. Апхуэдэ 
щIыкIэкIэ совет сэлэтхэмрэ 
офицерхэмрэ хэтын хуей 
 хъуащ афган зауэм. 

ЖыпIэнуракъэ, Хэку за-
уэшхуэм и лъэхъэнэм зи 
адэшхуэхэр псэемыблэжу фа-
шистхэм япэщIэува щIэблэм 
я хэкупсэ гъэсэныгъэм и фIы-
гъэкIэ, я дзэ къалэнми пэлъэ-
щу, афганхэм ядэIэпыкъуу, 
гущIэгъу яхэлъу, лIыгъэ къа-
гъэлъагъуэу хэтащ зауэм. 
ИужькIэ куэд тетхыхьыжащ 
Хэку зауэшхуэм щызэрахьа 
хахуагъэм хуэдэ куэд совет 
щIалэхэм Афганистаным зэ-
рыщагъэлъэгъуам. Лъэпкъ 
куэд хъу СССР-м а лъэхъэ-           

ЩIалэгъуалэм я махуэм

АДЫГЕЙ. «Урысей» выставкэм щекIуэ-
кIащ «ЩIалэгъуалэм я махуэ». Рес-
публикэм и Iэтащхьэ КъумпIыл Мурат 
зэрыжиIащи, Адыгейм абы къыщызэ-
Iуиха плIанэпэм УФ-м и щIыналъэхэми, 
нэгъуэщI къэралхэм къикIа хьэщIэхэуи 
цIыху куэд дыдэ екIуэлIащ, сыт щыгъуи 
хуэдэу. 

- Ди щIыналъэм икIа щIалэгъуалэм, 
апхуэдэу Москва и еджапIэ нэхъыщхьэхэм 
щIэс ди лъахэгъухэм къекIуэлIахэр щы-
гъуа зэ ящIырт ди республикэм и ехъулIэ-
ныгъэхэм, щэнхабзэм, тхыдэм. Дауи, 
хьэщIэ псоми дэрэжэгъуэ яритащ адыгэ 
къафэм, - къыхигъэщхьэхукIащ Къум-
пIыл Мурат.

КъБР-м и Iэтащхьэ КIуэкIуэ Казбек 
щэнхабзэм епха Iуэхугъуэ щхьэхуэхэм 
ятеухуа зэIущIэ иригъэкIуэкIащ.  КъБР-м 
и Правительствэм и Уна фэщI Мусуков 
Алий, абы и къуэдзэ Хъубий Мурат, рес-
публикэм щэнхабзэмкIэ и министр 
 Къумахуэ Мухьэдин сымэ хэту. 

«РЕСПУБЛИКЭМ щэнхабзэмрэ тхыдэм-
кIэ и щIэиныр тхъумэныр, ар дгъэбэ гъуэ-
ныр, мыбы щыпсэу лъэпкъхэм къыддэ-
гъуэгурыкIуэ хабзэхэм цIыхухэр щыдмы-
гъэужыныр, сабийхэмрэ щIалэгъуалэмрэ 
зыужьыпIэ еттыныр, щIыналъэм щэнхаб-
зэ и лъэныкъуэкIэ и Iуэху зэрытэмэмыр 
къэдгъэлъэгъуэныр, ди лъэпкъхэм къа-
декIуэкI гъуазджэ зэфIэкIхэм зегъэубгъу-
ныр – ахэращ къалэн нэхъыщхьэу нобэ 
республикэм и пащхьэм итыр», - къыхи-
гъэщащ КIуэкIуэ Казбек.

«Иужьрей зэманым щэнхабзэм епха 
Iуэху щIапIэу республикэм щызэрагъэ пэ-
щыжащ объекти 182-рэ, къудамэм щы-
лажьэхэм ящыщу минитIым щIигъум я 
улахуэхэм хагъэхъуащ», - щыгъуазэ 
ищIащ къызэхуэсахэр министр Къумахуэ 
Му хьэдин. 

ЗэIущIэм щытепсэлъыхьащ гъуазджэм-
рэ щэнхабзэмрэ ефIэкIуэн папщIэ, къэра-
лым зэрызыщIигъэкъуэфыну щIыкIэм, 

лэжьакIуэхэм я хэхъуэр нэхъыбэ зэращIын 
Iэмалхэр къызэрылъыхъуапхъэм, щIына-
лъэхэм ит щэнхабзэмкIэ унэхэм зэIу-
зэпэщ щIыжыпхъэхэр зэрахэтым, IэщIа-
гъэлIхэр гъэхьэзырын, бжыгъэр зи те-
гъэщIапIэ IэмэпсымэхэмкIэ IуэхущIа-
пIэхэр къызэгъэпэщын, мылъкурэ 
 къагъэсэбэп IэмалхэмкIэ зэманым къы -
кIэ рымыхуу, къудамэр зыхуей хуэгъэзэн 
зэрыхуейм. 

Республикэм и щэнхабзэр къэгъэ щIэ-
рэщIэжын мурадым ипкъ иткIэ, абы епха 
ухуэныгъи 184-рэ зэрагъэпэщыжынущ е 
щIэуэ ящIынущ. Дызэрыт илъэсым Театр-
хэм я уардэунэм, Псыхъурей къуажэм, 
Эльбрус жылагъуэм дэт щэнхабзэмкIэ 
унэхэм я ухуэныгъэхэр нагъэсыну я му-
радщ. Малкэ, Сэрмакъ, Октябрьскэ жы-
лэхэм дэт щэнхабзэмкIэ унэхэр зэIузэпэщ 
ящIынущ, гъуазджэмкIэ школищ музыкэ 
Iэмэпсымэрэ зэреджэну тхылъхэмкIэ 
къызэрагъэпэщынущ, библиотекэщIэхэм 
хуэдэу щы къызэIуахынущ, зэфIэкI зыб-
жанэ яIэу, бгъэIэпхъуэ хъу щэнхабзэмкIэ 
центрхэр къащэхунущ. ЛIыхъужьхэм я 
фэеплъ 24-рэ зыхуей хуагъэзэнущ. Илъэс 
блэкIам зэрыщытам хуэдэу, щэнхабзэм 
елэжь творческэ гупхэмрэ проектхэр зы-
гъэзащIэхэмрэ къэралым и мылъкукIэ 
зыщIагъэкъуэнущ. 

Урысейм  и зауэлI-интернационалистхэм  нобэ  я  махуэщ

нэм ищIар нобэми яIуэтэж.
Псалъэм къыдэкIуэу жыпIэ-

мэ, Къэбэрдей-Балъкъэрым и 
цIыхухэри 1979 гъэм дыгъэ-
гъазэм и 25-м щегъэжьауэ 
1989 гъэм мазаем и 15-м 
нэсыху екIуэкIа афган зауэм 
хэтащ. Ди республикэм щыщу 
Афганистаным дзэ къулыкъур 
щрахьэкIащ щIалэ 1860-м. 
Абыхэм ящыщу 54-р хэкIуэ-
дащ, 350-м щIигъур иужькIэ 
илIыкIащ зауэм хаха фэбжь-
хэмрэ узыфэхэмрэ, 300-м 
щIигъур ныкъуэдыкъуэу къэ-

нащ. Ди хэкуэгъу щIалищым 
Бэракъ Плъыжьым и орденыр 
къыхуагъэфэщащ, зым ЛIы-
хъужьыгъэм и орденыр къра-
тащ, «Хахуагъэм папщIэ» ме-
далыр – цIыху 870-м, «За бо-
евые заслуги» медалыр 907-м 
къыхуагъэфэщащ. 

1980-1991 гъэхэм КПСС-м и 
Къэбэрдей-Балъкъэр обко-
мым секретару, етIуанэ секре-
тару, япэ секретару щылэжьа, 
1985-1986 гъэхэм КПСС-м и 
ЦК-м къыбгъэдэкIыу чэнджэ-
щэгъуу Афганистан Республи-

кэм щыIа, иджыпсту ЦIыхум и 
хуитыныгъэхэр хъумэнымкIэ 
уполномоченнэу КъБР-м щы-
лажьэ Зумакулов Борис къыд-
дэгуэшауэ щытащ и гукъэ-
кIыжхэмкIэ: «Сэ зауэм и лъэ-
хъэнэм политикэ Iуэху зесхуэ-
ну сагъэкIуащ а къэралым. 
Афганистан Республикэм и 
Президентым деж политикэ 
чэнджэщэгъуу сыщыIащ. За-
уэ здэщыIэм ущылэжьэныр 
сыт щыгъуи гугъущ. Мамыры-
гъэр зэтеублэжыным, щIэп-
хъаджащIэу къыдэувахэм я 

Iэщэхэр ягъэтIылъу властым и 
лъэныкъуэр къащтэным те-
ухуауэ ирагъэкIуэкI лэжьы-
гъэхэм КПСС-м и ЦК-м и 
лIыкIуэхэр дыхэтт. 

А лъэхъэнэм Совет Союзым 
и лIыкIуэр ящIыгъуныр зэры-
зэгурыIуар ягъэзэщIэжыным-
кIэ шэсыпIэт. ПщIэшхуэ иIэт 
КПСС-м и лIыкIуэм. Зауэ зэ-
рекIуэкIым хуэдэурэ эле-
ваторхэр, предприятэхэр 
яухуэрт, унэщIэхэр ящIырт, 
афган зэкъуэтыныгъэр къызэ-
гъэпэщыным ди къару псори 
етхьэлIэу дылажьэрт. Пэжщ, 
иужькIэ властым зихъуэжри, 
Горбачёврэ Шеварднадзерэ, 
иужькIэ Ельцин сымэ зэте-
убла хъуа псори зэтракъутэ-
жауэ щытащ, епцIыжащ ахэр 
Афганистаным.

ЛIыгъэшхуэ, къабзагъэ 
зыхэлъ цIыхущ афганхэр. 
ИкIи пщIэ къыпхуащIынущ, 
икIи къыпхуэпэжынущ. Иджы-
ри къыздэсым си ныб-                             
жьэ гъущ абы щыгъуэм сызы-
дэ лэжьахэр. Афганхэм иджы п-
стуи къагуроIуэ СССР-м 
 щIэ  гъэкъуэнышхуэу яIэу зэ-
ры  щытар.

Афганистаным сыщыщы-
Iам си хъуэпсапIэ нэхъыщхьэ 
дыдэр пщIэрэт? Мы псори 
иухыу, си унэ сыкIуэжу, си 
 лъахэм лъапцIэу къыщыс-
кIухьу слъагъужыну пIэрэ 
жыс Iэрт. Зауэ щекIуэкI а щIы-
налъэм щIыр къриуду ла-
гъымхэр къы щыуэрти, а 
гупсысэм сыхуи шэрт».

Афганистаным щыIа за-
уэлI  хэр щапхъэщ нобэрей 
щIэб лэм я дежкIэ. Хэкупсэу, 
лIыгъэрэ хахуагъэрэ яхэлъу, 
ауэ щыхъукIи гущIэгъумрэ 
гумащIагъэмрэ я Iэпэгъуу 
зауэ губгъуэм итащ ахэр. 
Абыхэм я зэфIэкIымрэ къэ-
мы лэнджэжу я къалэныр зэ-
рагъэзэ щIамрэ зэи ящыгъуп-
щэнукъым хэкуми цIыхубэ-
ми. 

НЭЩIЭПЫДЖЭ Замирэ. 

Сыт хуэдэ зауэми зэи пщымы-
гъупщэжын лъэужь къыщегъанэ 
цIы хугум. Апхуэдэщ илъэсибгъу-
рэ мазэ бжыгъэкIэ екIуэкIа афга-
нистан зауэри. Ар зэриухрэ илъэс 
35-рэ зэрырикъур ягъэлъапIэ мы 
гъэм, ауэ абы лIыхъужьыгъэрэ ха-
хуагъэрэ щызезыхьа ди зауэлIхэр 
иджыри тщыгъупщакъым, зэи 
 дигу ихунукъым. ЗауэлI хахуэхэм я 
фэеплъыр дигу илъынымкIэ 
сэбэпышхуэ мэхъу тхыдэм къыхэ-
на напэкIуэцIхэр, тхылъ щхьэхуэ-
хэр, тхыгъэ бжыгъэншэхэр. 

АФГАН ЗАУЭМ щыIа шэрджэс 
щIалэхэм я цIэр хэкIуэдыкIыжыну-
къым лъэпкъми къэралми я тхыдэм. 
Ахэр псэемыблэжу лей къызытехьа 
цIы хухэм я щхьэщыжакIуэу зауэм 
зэрыкIуам, адыгэлI нэсым зэри-
хьэлу къыщагъэлъэгъуа лIыгъэм, я 
хэкум, къэзылъхуахэм яхуэпэжу, 
 кърагъэза дзыхьыр зэрагъэзэщIам 
теухуа тхылъ купщIафIэ къыди-
гъэкIащ КъШР-м щIыхь зиIэ и жур-
налист, «Черкес хэку» газетым и ре-
дактор нэхъыщхьэ, УФ-м и 
Тха  кIуэхэм, Журналистхэм я зэ-
гухьэныгъэхэм хэт Абидокъуэ Лю-
санэ. «Афган 1979-1989» тхылъым 
нэсу, куууэ, гуузу къыщыгъэлъэ-
гъуэжащ абы хэкIуэда адыгэ щIа-
лэхэм я хъыбархэр, дахэу щызэкIэ-
лъыхьащ зауэ губгъуэм ита сэлэт-
хэм я сурэтхэр, укъыщоджэ архив 

дэфтэрхэм, очерк купщIафIэхэм.
- Афган зауэм къыщекIуэкIа Iуэху-

гъуэ гуузхэр иджыри куэдрэ хэкIы-
жынукъым цIыхупсэм. Абы щыIа-
хэмрэ зи адэ, къуэш, къуэ щыхэкIуэ-
дахэмрэ зэи ящыгъупщэнукъым а 
зауэр. Дэ тщыщ дэтхэнэ зыми хуи-
тыныгъэ диIэкъым совет сэлэт ме-
луан ныкъуэр лIыгъэщIапIэ щихуа а 
къэхъугъэр зыIэщIэдгъэхуну. Хуаб-
жьу гугъуехь куэд я фэм дэкIащ абы 
щыIа ди щIалэхэм. Ахэр хамэ щIыпIэ 
щызауэрт. Езыхэр здикIа хэкум 
щыпсэухэм хащIыкIыр мащIэт Аф-
ганым къыщылыда мафIэм, абы и 
щхьэусыгъуэм, щекIуэкIым. ЩIа-
лэхэр зыхэтыр зауэ къызэрыгуэкIтэ-
къым. Езыр-езыру зэпэщIэувэжа 
жы лагъуэм ящыщу щхьэхуитыны-
гъэм и телъхьэхэр къахэпцIыхукIы-
ныр тынштэкъым. Нобэ къыпхуэгу-
фIэу уи пащхьэ къитар, пщэдей мы-
хъумыщIагъэр зи нэрыгъхэм ягухьа-
уэ къыппэщIэувэжынут. А псом 
акъыл, зэфIэкI, къару, хахуагъэ пхэ-
лъу ухэтын хуейт, дзэ къулыкъур пэ-
жу зэрепхьэкIынум теухуауэ пта 
тхьэрыIуэм укъытемыкIыу. Ауэ 
апхуэдэ щIалэ хахуэ куэд къыхэкIащ 
дэри ди лъэпкъым, - жеIэ Люсанэ. 

Абы и Iэдакъэ къыщIэкIа тхылъым 
ихуащ афган зауэм и тхыдэр, абы 
щызэпэщIэтахэм ятеуха хъыбархэр, 
лIыхъужьыгъэ щызезыхьа сэлэтхэм 
я цIэ-унэцIэхэр, хэта сэлэтхэм я гу-
къэкIыжхэр. Къэрэшей-Шэрджэс 

Республикэм икIауэ абы щыIахэм 
ящыщу цIыху 300-м медалхэмрэ ор-
денхэмрэ къыхуагъэфэщащ. «Ва-
гъуэ плъыжьым» и орденыр, «Ха-
хуагъэм папщIэ» медалыр къратащ 
адыгэ щIалэхэми. Люсанэ и тхы-
лъым нэсу къыщигъэлъэгъуэжащ 
шэрджэс хахуэхэм зэрахьа лIы-
гъэмрэ Афганистаным къыща-
лэжьа щIыхьымрэ. 

Тхылъыр зытхам къыхуэарэзыщ 
Афганистаным щыIауэ нобэ рес-
публикэм хуэлажьэ щIалэхэр. Абы-
хэм я лIыгъэмрэ хахуагъэмрэ гу-
лъытэншэ, хъыбарыншэ хъуакъым, 
журналист зэчиифIэм и фIыгъэкIэ 
тхыдэм къыхэнащ. 

«Афган 1979-1989» тхылъыр утыку 
къыщрахьащ Хьэбэз районым Щэн-
хабзэмкIэ и унэм. Абы къыщыщып-
салъэм, Абидокъуэ Люсанэ жиIащ 
къыдэкIыгъуэм илъэс 15-кIэ зэре лэ-
жьар. «Мы тхылъыр къыдэзгъэкIы-
ну иужь сыщIихьам и зы щхьэусы-
гъуэр Хэку зауэшхуэм лIыгъэ щы-
зэрахьэу хэта ди адэжьхэм я щап-
хъэр зи гъуазэу къэхъуа лIакъуэм 
дазэры щыщыр арагъэнщ. Хэкупса-
гъэм, зауэ хъыбархэм, пэжыгъэм 
щIапIы кIа дэ гурэ псэкIэ зыхыдощIэ 
ди лIыхъужьхэм я зэфIэкIым и ина-
гъыр. Афган зауэм щыIахэм ятеу-
хуахэр газетхэм къытездзэу щез-
гъэжьам, ахэр и кIэм зэрынэмыгъэ-
сам, куэд къызэрыхуэтым щхьэкIэ, 
елэжьы жын, щIэупщIэжын, езыхэм 

сахуэзэн хуей хъури, куууэ сыхыхьащ 
мы Iуэхум. Абы щыгъуэм мурад 
сщIащ, Iэмал зэриIэкIэ, тхыгъэхэр 
зэхуэсхьэсу тхылъ щхьэхуэу къыдэз-
гъэкIыну, - жиIащ Люсанэ. 

Тхылъыр IыхьиплIу зэхэтщ. Япэ 
Iыхьэм афган зауэм хэкIуэда зауэлI-
хэм я хъыбархэр къыщыIуэтащ, 
етIуа нэ Iыхьэр Хьэбэз районым щы-
щу а къэралым щыIа шэрджэс щIа-
лэхэм я лIыхъужьыгъэм теухуащ, 
ещанэм щызэхуэхьэсащ мы Iуэхум 
теухуауэ газетхэмрэ журналхэмрэ 
илъэс зэ мылIэужьыгъуэхэм къыте-
хуа тхыгъэхэр, еплIанэм сурэтхэр 
итщ. 

«Гугъут икIи гуузт тхылъым уелэ-
жьыныр. Сэ сахуэзащ абы хэкIуэ -
дахэм я адэ-анэхэм, Iыхьлыхэм, 
благъэхэм, садэуэршэращ зауэм 
къикIыжа ди хэкуэгъухэм. А псори 
щхьэкIэ зэрызэбгъэзахуэм нэмыщI, 
псэкIэ зыхэпщIэн, бгъэвын хуей 
 хъурт. Хуабжьу сахуэарэзыщ дэIэпы-
къуэгъу къысхуэхъуа дэтхэнэ зыми. 
ФIыщIэ хуэсщIыну сыхуейщ сигу зэ-
рилъам хуэдэ дыдэу, си нэгу зэ-
рыщIэтам ещхьу тхылъым и теплъэр 
зыгъэпса дизайнер, «Черкес хэку» 
газетым жэуап зыхь и секретарь Ас-
лъэныкъуэ Мадинэ, хэхауэ сы-
хуэарэзыщ тхылъыр зи мылъку кIэ 
къыдэзыгъэкIа Есчындар Мухьэ-
дин», - жеIэ Люсанэ. 

ШЫПШ Даянэ.

Нэхъ пасэу гъэгъащ

АБХЪАЗ. Мы щIыналъэм гъатхэм 
п асэу къыщыхъу мимозэ удз гъэгъа 
 гъуэзэджэхэр иджы нэхъ пасэу Уры-
сейм къашэу щIадзащ. 

Япэ Iыхьэр Краснодар крайм и гъу-
напкъэм къызэпрашащ фIыуэ нэхъ пасэу. 
Ар и Iэужьщ щIыналъэм дунейр хуабэ 
зэрыщыхъуам. Япэ илъэсхэм апхуэдэ удз-
хэр ди къэралым къашэн щыщIадзэр ма-
заем икухэрт. Мы мазэм и япэ тхьэмахуэ 
зэхуакум къриубыдэу гъунапкъэм къызэп-
рашащ килограмм 400-м нэс. 

 «Мимозэр ди къэралым и щIыналъэ 
псоми ялъэIэсынущ. Ахэр пIалъэ кIыхькIэ 
дахэу икIи щIэращIэу щытын папщIэ хуаб-
жьу хуэсакъыу ягъэIэпхъуэн хуейщ», - 
 къет Краснодар крайм и таможнэм и 
пресс-IуэхущIапIэм. 

УЭРДОКЪУЭ Женя. 

Ди щIалэхэм я
хахуагъэр иджыри яIуатэ

Ди къуэш республикэхэм

КъБР-м  и  Iэтащхьэмрэ  Правительствэмрэ  я  пресс-IуэхущIапIэм  къызэритамкIэ

Республикэм и районхэр Урысей Феде-
рацэм и Президентым и хэхыныгъэхэм зэ-
рызыхуагъэхьэзырымрэ хэхыпIэ щIы пIэ-
хэм шынагъуэншагъэр къы зэры щы зэ ра-
гъэпэщыну Iуэхухэмрэ КъБР-м и Iэтащхьэ 
КIуэкIуэ Казбек «муниципальнэ сы  хьэ-
тым» хыхьэу тхьэмахуэ къэс иригъэ кIуэкI 
зэIущIэм дыгъуасэ щы теп сэлъы хьащ.

АПХУЭДЭУИ зэIущIэм и гугъу щащIащ 
Урысейм и Президент Путин Владимир къы-
хилъхьа лъэпкъ проектхэр районхэмрэ къа-
лэ округхэмрэ зэрыщагъэзащIэм. Лэжьы-
гъэхэр зэраубзыхуам тету мы зэманым йо-
кIуэкI, къищынэмыщIауэ «Егъэджэныгъэ», 
«Узыншагъэр хъумэн», «Демография», 
 Гъуэгу зэIузэпэщхэр, «ПсэупIэмрэ къа-
лэхэмрэ зыхуей хуэгъэзэн» лъэпкъ проект-

хэм япкъ иткIэ 2024 гъэмрэ къыкIэлъыкIуэ 
илъэс хэм рэ зэлэжьынухэм теухуа зэ-
гурыIуэныгъэхэр ягъэхьэзыр. 

Нэхъ ипэкIэ щыгъуазэ фызэрытщIащи, 
мы гъэм лъэпкъ проектхэр гъэзэщIэным те-
кIуэдэну къагъэлъэгъуащ сом меларди 10-м 
щIигъу. Ахъшэр иджыри нэхъыбэ хъунущ 
федеральнэ субсидиеу, щIыналъэ бюдже-
тым щыщу абы дыщIагъунухэр къэплъы-
тэмэ. Лъэпкъ проектхэр къызэрыхалъхьэрэ, 
2019 гъэм къыщыщIэдзауэ 2023 гъэ пщIон-
дэ, абы къыщыгъэлъэгъуа Iуэху хэр Къэбэр-
дей-Балъкъэрым щагъэзэ щIэ ным текIуэ-
дащ сом мелард 48-м щIигъу. А мылъкумкIэ 
зыхуей хуагъэзащ икIи щIэуэ яухуащ 
мыхьэнэшхуэ зиIэ IуэхущIапIэ щэ бжы-
гъэхэр. 

Къомыхъуэжынур,  къомыщэжынур

Лъэпкъ Iущыгъэ:

Зыгъэхьэзырар 
ЩХЬЭЩЭМЫЩI Изэщ.

Дунейм
щыхъыбархэр

Советыдзэр  Афганистаным  къызэрырашыжрэ  илъэс  35-рэ  ирокъу

Лэжьыгъэ и 
пIалъэкIэ

зэхъуэжэнущ

Абхъазым и МВД-мрэ 
Урысей гвардиемрэ зэры-
зэдэлэжьэнумкIэ зэгу ры-
Iуэныгъэ зэращIылIэн 
 хуейуэ щытащ, арщхьэкIэ 
оппозицэмрэ республи-
кэм и жылагъуэ зэгухьэ-
ныгъэ хэмрэ УФ-р рес-
публикэм и Iуэхухэм 
къыхэIэбэнкIэ шынагъуэ 
щыIэу къалъы тэри, абы-
кIэ зэрымы арэ зыр къа-
гъэлъэгъуащ.

«ЖЫЛАГЪУЭМ я пIейтеи-
гъэр, гурыгъузыр къызы хэ-
кIыр къыдгуроIуэ, ди ве-
домствэм щыIэхэми къэ-
ралым  и унафэщIхэми 
яхэткъым Абхъаз къэра-
лыгъуэм, абы и цIыхухэм зи 
IуэхущIафэкIэ зэран яхуэ-
хъун, - жиIащ республикэм 

и МВД-м и уна фэщI Киут 
Роберт. - Абхъазым и             
МВД-м Урысей гвардием 
зэрыдэлэжьэну зэгу ры-
Iуэныгъэм Iэ щIи дзы ну-
къым, сыт щхьэкIэ жы пIэ мэ 
къэралым и хабзэхэм  хуит 
ищIыркъым къэралы гъуэм 
и шынагъуэншагъэр хамэ 
щIыпIэхэм щыщ IэнатIэхэм 
къызэрагъэпэщыну». 

Министрым къыхигъэ-
щащ Абхъазыр нэгъуэ -
щIым и унафэ щIэмыт рес-
публикэу зэрыщытыр, и 
щхьэхуитыныгъэр зэрихъу-
мэжын къа рукIэ нэсу къы-
зэрызэгъэпэщар. Ап хуэ-
дэуи ды щIигъужащ рес-
публикэм и полицэм хэтхэм 
я Iэзагъэм хэгъэхъуэным-
кIэ, лэжьыгъэ и пIалъэкIэ 
зэхъуэжынымкIэ Урысей 
гвардиемрэ Аб хъазым и 
МВД-мрэ зэпы щIэ ныгъэ 
зэраIэнур.

Туристхэм я
бжыгъэм хохъуэ

Урысей Федерацэм Ха-
мэ къэрал IуэхухэмкIэ и 

ми ни стерствэм къызэ ри-
гъэ лъа гъуэмкIэ, нэгъуэщI 
щIы пIэхэм къикIыу Мос-
ква къэкIуэну хуей ту-
ристхэм я бжыгъэр кIуэ 
пэтми нэхъыбэ мэхъу. 
 Къапщтэмэ, 2023 гъэм 
 хамэ къэрал щыщ 
цIыхухэм щхьэусы гъуэ 
зэхуэмыдэхэмкIэ урысей 
гъунапкъэр къызэпауп-
щIащ мелуан 15,4-рэ. Ар 
2022 гъэм еплъытмэ, про-
цент 18-кIэ нэхъыбэщ.

«2023 гъэм и япэ илъэс 
ныкъуэм ди къэралым и 
щыхьэрым къэкIуащ хамэ 
къэрал щыщ туристу зы 
 мелуаным нэблагъэ. Гъэ-
махуэ лъэхъэнэм и закъуэ 
абы щыхьэщIащ нэгъуэщI 
щIы пIэхэм къикIауэ цIыху 
мин 600-м щIигъу», - къы-
щигъэ лъэгъуащ интерне-
тым щиIэ социальнэ на-
пэкIуэцIым Москва и уна-
фэщI Собянин Сергей. Абы 
къызэрыхигъэщамкIэ, ту-
рист нэхъыбэ къыз дикIыр 
Китай, Иран, Хьэрып Эми-
рат Зэгуэтхэр, Тырку, Индие 
къэралхэрщ. Апхуэдэу Уры-

ЩIэныгъэхэмкIэ Ду-
нейпсо Адыгэ акаде-
мием хэтхэм я зэIущIэ 
екIуэ кIащ. Ар теухуат 
лъэпкъ щэнхабзэм 
 игъуэта зэ хъуэ кIыны-
гъэ хэмрэ нобэ къи-
гъэув къалэнхэмрэ. 

ЗЭIУЩIЭМ хэтащ 
 ЩIДАА-м и щIэныгъэ 
 секретарь нэхъыщхьэ 
Щхьэгъэпсо Сэфар-
бий, ЩIДАА-м и прези-
дентым  и чэнджэщэгъу 
Бэ лахъуэ Олег, ЩIДАА-
м филоло гиемкIэ и къу-
дамэм и унафэщI БакIуу 
Хъан джэ рий, бзэ щIэ-
ныгъэхэмкIэ доктор, 
КъБКъУ-м и профессор 
Быж Зарэ, тхыдэ щIэ-
ныгъэхэмкIэ доктор, 
про фессор Къэжэр Ар-
тур, философие щIэ ны-
гъэ хэмкIэ доктор, про-
фессор Унэж Кэшиф, 
 культуролог ЩауэцIыкIу 
Людмилэ, Адыгэ Рес-
публикэм Гуманитар 
къэ хутэныгъэхэмкIэ и 
ин ститутым и щIэ-
ныгъэлIхэр. 

- Лъэпкъ щэнхабзэм 
 игъуэта зэхъуэкIыныгъэ-
хэр Адыгейми, Къэ бэр-
дей-Балъ къэр ми, Къэ-
рэ шей-Шэр джэсми, Аб-
хъазми ди зэхуэдэ 
Iуэхущ. Дэ дызы-
лъэпкъщ, ди блэ кIар зы-
щи, нобэкIэ щIыналъэ 
щхьэхуэ-щхьэ хуэ ды зэ-
рыщыпсэум къикIыр-
къым ды зыгъэ гуза вэ хэр 
щхьэж и Iуэхужу. И 
чэзущ ди хабзэм, щы-
IэкIэ-псэукIэм игъуэта 
щыты кIэм дызэщIыгъуу 
дегуп сысыну, ар гъэ зэ-
кIуэ жы нымкIэ длэжьын 
хуей Iуэхугъуэхэр дуб-
зыхуну, - жиIащ Гумани-
тар къэху тэныгъэхэмкIэ 
Адыгэ Республикэм и 
 институтым и унафэщI 
ЛIэужь Iэдэм зэIущIэр 
къыщызэIуихым. 

ЩIэныгъэлIхэм къа-
Iэта Iуэхугъуэм куууэ теп-
сэ лъыхьащ икIи адыга-
гъэм рэ адыгэм и куль-
турэмрэ хъумэнымкIэ, 
абы зегъэу жьыжы ным-
кIэ лэжьыпхъэр яубзы-
хуащ

ФЫРЭ  Анфисэ.

Дыгулыбгъуей къуажэм езым и 
тхыдэ гъэщIэгъуэн иIэжщ. Абы къи-
кIуа гъуэгуанэм дриплъэжмэ, и 
пщIэр зыIэт, щIэблэм я щапхъэ, 
адыгэ лъэпкъым, республикэм хуэ-
щхьэпэ цIыху телъыджэ куэд къы-
дэкIащ. Абыхэм ящыщщ Хэкум 
псэемыблэжу къулыкъу хуэзыщIа 
генерал-майор Бахъсэн Хьэсанш.

ЦIЫХУР къалъху, дунейм къытохьэ, 
насыпыфIэу псэун, и лъэпкъ къуэп-
сым къыпищэн папщIэ. Дыгулыб-
гъуей къуажэм щыщхэу Бахъсэнхэ 
Барэсбийрэ Нафисэтрэ я унагъуэм 
1959 гъэм къихъуа, Хьэсанш зыфIаща 
щIалэ цIыкIур насыпыфIэ хъуныр я 
хъуэпсапIэт…

Адэ-анэр хуейт я хъыджэбзхэм япэ 
ирагъэщ я къуэр сыт щыгъуи ящIы-
гъуну. Хьэсанш ар къыгурыIуэрти, 
адэм и чэнджэщкIэ курыт еджапIэ 
нэу жьым Бахъсэн дэт профтехучи-
лищэм щIэтIысхьащ, илъэс дэкIри, 
КъБКъУ-м и физико-математикэ 
 къудамэм и студент хъуащ. Къэзылъ-
хуахэм я жагъуэ имыщIмэ нэхъ къи-
щтэми, Хьэсанш и сабиигъуэ лъан-
дэрэ и хъуэпсапIэмкIэ икIэм-икIэжым 
иунэтIыжащ - ар щIэтIысхьащ Ор-
джоникидзе къалэм дэт дзэ еджапIэ 
нэхъыщхьэм.

Я щIалэм и мурадыр адэ-анэм да-
Iыгъащ. Хьэсанш икъукIэ цIыху гуры-
хуэт, жант, гумызагъэт. А псом гу лъа-
мытэу къэнакъым - щIалэщIэм сыт 
хуэдэ къалэнри дзыхь къыхуащIырт, 
езыми ахэр игъэпэжырт.

ЦIыхур лIыхъужьу къалъхуркъым, 
атIэ ар абы хуэкIуэу аращ. 1981 гъэм 
дзэ еджапIэр къиухри, лейтенант 
 щIалэм и офицер гъуэгуанэм Ростов 
областым хыхьэ Новочеркасск къа-
лэм щыщIидзащ. ИлъэситI дэкIри, ар 

Иджырей щIэблэр лIы-
гъэмрэ хахуагъэмрэ, хэку, 
лъэпкъ лъагъуныгъэм 
щIэ  пIыкIынымкIэ щап-
хъэщ къэралым пщэрылъ 
ящищIар зауэ щекIуэкI 
щIыпIэхэм щызыгъэзащIэ 
ди щIалэхэр.

АПХУЭДЭХЭМ ящыщщ 
гъащIэм гу щихуэну, абы и 
IэфIыгъэр зыхищIэну хунэ-
мысу афган зауэм хэкIуэда 
Хьэтщыкъуэ Борис Тохьид и 
къуэр.

Хьэтщыкъуэ Борис Бахъ-
сэн куейм хыхьэ Псыхъу -
рей къуажэм дэс адыгэ 
 мэкъумэшыщIэ унагъуэм 
къыщалъхуащ 1965 гъэм 
ды гъэгъазэм и 18-м. Ар 
илъэ ситIым иту и анэр ду-
нейм ехыжащ, бынибгъу 
къыщIэнауэ. ЦIыкIухэм я 
нэхъыжь СэIихьэт етхуанэ 
классым щеджэу арат. Са-
бийхэм я адэ Тохьид мы-
лажьэу зэрымыхъунур къы-
зыгурыIуэ анэшхуэ Хъуэ-
кIуэн Гуащэгъагъ щIалэ 
цIыкIур езым ипIыну Къулъ-
къужын Ищхъэрэм ихьащ, 
псори зэакъылэгъуу.

Борис зыхыхьа унагъуэм 
фIыуэ къалъагъурт, и адэ-
ми ар тхьэмахуэ къэсыхукIэ 

сейм нэхъ пэгъунэгъу къэ-
ралхэм ящыщу нэхъыбэрэ 
къытхуоблагъэ Узбекиста-
ным Белоруссием, Къэзахъ-
станым къикI зыплъы-
хьакIуэхэр.

Мазаем и 15,
махуэку

Лышх узыфэр зэфыкI 
сабийхэм ядэIэпыкъуным 
и дунейпсо махуэщ

Урысей Федерацэмрэ 
Беларусь Республикэмрэ 
щагъэлъапIэ зи къалэн 
зы гъэзащIэу нэгъуэщI 
къэ ралхэм щыхэкIуэда 
зауэлI хэм я фэеплъ ма-
хуэр

1960 гъэм Къэбэрдей- 
Балъкъэрым и Компози-
торхэм я зэгухьэныгъэр 
къызэ рагъэпэщащ.

1932 гъэм къалъхуащ япэ 
адыгэ сурэтыщI-скульптор 
Къалмыкъ Фёдор.

1940 гъэм къалъхуащ къэ-
рал, жылагъуэ лэжьа кIуэ, 
тхыдэ щIэныгъэхэмкIэ док-
тор, КъБР-мрэ КъШР-мрэ 
щIэныгъэмкIэ щIыхь зиIэ я 

- ПСОМ япэу къыхэзгъэ-
щыну сыхуейт комитетыр 
 зауэлIхэмрэ абыхэм я уна-
гъуэхэмрэ защIэдгъэкъуэн 
папщIэ къызэрызэдгъэпэ-
щар. Ди лIыхъужьхэм зэры-
защIэдгъакъуэ Iэмалхэм 
 хеубыдэ юридическэ дэIэ-
пыкъуныгъэхэри улахуэм 
теу хуауэ яIэ упщIэхэр 
яхузэхэдгъэкIынри. Iуэху-
щIапIэм зэ щIегъэуIуэ дзэ 
Iуэху хэхам хэтыну кIуахэр 
зыхуейхэмкIэ къызэ-
гъэпэщыныр, зауэлIхэм я 
унагъуэхэм щIэгъэкъуэн зэ-
рахуэхъун, уIэгъэ хъуам е хэ-
кIуэдам папщIэ ят ахъшэм 
щыгъэгъуэзэн лэжьыгъэр. 

- IуэхущIапIэм Аруан 
райо ным щиIэ къудамэр 
сыт  лъандэрэ лажьэрэ?

лэжьакIуэ Зумакулов Бо-
рис.

1951 гъэм къалъхуащ 
 мэкъумэш щIэныгъэхэмкIэ 
док тор, КъБКъМУ-м и про-
фессор Шыдакъ Рашид.

1954 гъэм къалъхуащ 
Налшык къалэм дэт по-
ликли никэ №1-м и дохутыр 
нэхъыщхьэ, КъБР-м щIыхь 
зиIэ и дохутыр Къаскъул 
Iэулият.

1970 гъэм къалъхуащ Из-
раилым щыпсэу адыгэхэм 
ящыщ, щIэныгъэхэмкIэ 
 доктор, Кавказымрэ Шэр-
джэс щIыналъэмрэ ятеухуа 
тхыгъэхэр зи Iэдакъэ къы-
щIэкIа Хъун Яхья.

Дунейм и щытыкIэнур

«pogoda.yandex.ru сай-
тым зэритымкIэ, Налшык 
къешх-къесу щыщыты - 
нущ. Махуэм хуабэр гра-
дуси 2 - 3, жэщым щIыIэр 1 

градус щыхъунущ.

Мазаем и 16,
мэрем

ХъыбарыщIэхэр зе-
гъэкIуэным и дунейпсо 
махуэщ

УФ-м и Дзэ-Тенджыз 
флотым и тIасхъэщIэххэм 
я махуэщ

1956 гъэм къалъхуащ 
тхыдэ щIэныгъэмкIэ канди-
дат, ЩIДАА-м и член-кор-
респондент, жылагъуэ 
лэжьакIуэ Болэ Ильзитэ. 

Дунейм и щытыкIэнур

«pogoda.yandex.ru сай-
тым зэритымкIэ, Налшык 
уэс къыщесынущ. ЩIыIэр 
махуэм 1 градус, жэщым 
градуси 2 -1 щыхъунущ.

Лэскэн щIыналъэм хыхьэ Уэзрэдж 
жылэм дэт курыт еджапIэр къызыхуэт 
щымыIэу дызэрыт илъэсым зэрагъэ-
пэщыжынущ. Ар щаухуа 1972 гъэм 
 лъандэрэ апхуэдэ лэжьыгъэхэр мыбы 
зэи щрагъэкIуэкIакъым. 

ИДЖЫРЕЙ лэжьыгъэхэм хиубыдэ -
нущ школ IуплъапIэмрэ цIыкIухэр ще -
джэ пэш кIуэцIхэмрэ къэгъэщIэрэ щIэ-
жыныр, классхэр унэлъащIэхэмкIэ къы-
зэгъэпэщынымрэ еджэныгъэм ехьэлIа-
уэ зыхуэныкъуэ школ Iэмэпсы мэхэм рэ 
оборудованэхэмрэ къэщэхунымрэ. 

Лэжьыгъэхэр ирагъэкIуэкIынущ «Егъэ-
джэныгъэ IэнатIэм зегъэужьын» къэ -
рал программэм хыхьэ «Школхэм 
щIэблэр щегъэджэным пыщIа Iуэхухэр 

Къэщкъэтау щекIуэкIащ «Урысейм и 
Журналистхэм я союз» урысейпсо жыла-
гъуэ зэгухьэныгъэм и Къэбэрдей-Балъ-
къэр щIыналъэ къудамэм и Правленэм и 
семинар-зэIущIэ. Абы хэтащ район, рес-
публикэ газетхэм, «КъБР-Медиа» ГКУ-м я 
унафэщIхэр, Шэрэдж район администра-
цэм и лэжьакIуэхэр.

ЗЭIУЩIЭМ и пэ къихуэу Шэрэдж райо -
ным и администрацэм и Iэтащхьэ Куль-
баев Алан хьэщIэхэр щыгъуазэ ищIащ 
езыр зи унафэщI муниципалитетым щы-
зэфIагъэкI хэм. Ар къызэхуэсахэм ехъуэ-
хъуащ я лэ жьыгъэм ехъулIэну. Къэбэр -
дей-Балъкъэ рым и Журналистхэм я со-
юзым и унафэщI Жыласэ Заурбэч уб гъуауэ 
тепсэлъыхьащ правленэщIэм ири гъэкIуэкI 

лэжьыгъэмрэ дызыхыхьа илъэсым и му-
радхэмрэ.

ЗэIущIэм къыщаIэтащ Iуэху куэд. Мыб -
деж наIуэ щыхъуащ газетхэр зыIууэ гугъу-
ехьхэри. Абыхэм я нэхъыщхьэхэм ящыщщ 
зи IэщIагъэм куууэ хэзыщIыкI лэжьакIуэ - 
хэр редакцэхэм зэрахуримыкъур икIи Къэ-
бэрдей-Балъкъэрым и щIыналъэм щы Iэ 
еджапIэхэм ахэр щрагъэджэнымкIэ, жур-
налистхэм я щIэныгъэм щыхагъэхъуэным-
кIэ Iэмалхэр зэрамыIэр. Унафэ къащтащ 
мы Iуэхур зэфIахынымкIэ къадэIэпыкъуну 
еджапIэ нэхъыщхьэхэм елэIуну, апхуэдэу 
журналист лэжьыгъэм пэрыхьэ ныбжьы-
щIэхэр щрагъаджэ курсхэр КъБР-м и Жур-
налистхэм я союзымрэ республикэ га -
зетхэм я редакцэхэмрэ я деж къыщызэ-
Iуахыну.

Дызэкъуэувэмэ, текIуэныгъэр диIэнущ Лъэпкъ лIыхъужь

лейтенант нэхъыжь хъуащ, къыкIэ-
лъыкIуэ илъэситIым капитаным нэ-
сащ.

Апхуэдэурэ Хьэсанш Кавказ Ищ-
хъэрэ дзэ округым и епщыкIуплIанэ 
танк дивизэм и пулемёт взводым и 
 командир къулыкъур пщэрылъ къы-
щащIащ.

Афган зауэр къыщыхъейм, май о-
рым нэса щIалэр абы ягъэкIуащ. Аф-
ганистан щIыналъэм щекIуэкIа зауэр 
абы и нэгу щIэкIащ, игъэващ и пэм 
къыщыщIэдзауэ и кIэм нэсыху. Ар хэ-
тащ Кабул, Къундуз, нэгъуэщI щIыпIэ-
хэм щекIуэкIа зауэ гуащIэхэм. ТIас-
хъэщIэххэм, апхуэдэуи десант-ебгъэ-
рыкIуэ батальоным я командиру щыта 
щIалэм зэкъым и сэлэтхэр бийм къиу-
хъуреихьа щIыпIэм къызэрыришар.

1985 гъэм щыщIэдзауэ 1987 гъэм 
нэ сыху Хьэсанш къулыкъу щищIащ 
Джелалабад къалэм. И псэ емыблэ-

жу и къулыкъум зэрыпэрытым, лIы-
гъэу къигъэлъагъуэм къыпэкIуэу Ва-
гъуэ Плъыжь ордену тIу къыхуагъэ-
фэщащ.

1988 - 1989 гъэхэм Бахъсэным тIас-
хъэщIэх ротэм и унафэщIу Душанбе 
къалэм къулыкъу щищIащ. ИужькIэ 
ар штабым и Iэтащхьэ хъуащ. 1992 
гъэм Хьэсанш «Зэрихьа лIыгъэм пап-
щIэ» орденыр къратащ. ИужькIэ ге-
нерал дамэтелъхэр къыхуагъэфэ-
щащ.

Бахъсэным Таджикистанми щигъэ-
лъэгъуащ и хахуагъэмрэ дзэ Iуэ хум 
фIыуэ зэрыхищIыкIымрэ.

Урысейм IэщэкIэ ЗэщIэузэда и Къа-
рухэм я Штаб нэхъыщхьэм и Дзэ 
 академиер къиуха нэужь, Бахъсэныр 
Хабаровск ягъэкIуащ. Ар КъуэкIыпIэ 
Жыжьэм щыIэ дзэ округым и 130-нэ 
пулемёт-топгъауэ дивизэм и унафэщI 
хъуащ. Иджы генерал-майорым нэса 
адыгэ щIалэм и жыIэм щIэтт сэлэтрэ 
офицеру мин 15-м нэблагъэ…

Куэд игъэващ а генерал щIалэм. 
Афган зауэм, Таджикистаным къы-
щыхъуа къаугъэхэм щигъуэта уIэгъэ 
12 зи щIыфэм телъ лIыхъужьыр итIа-
нэми жыджэрт.

Ди жагъуэ зэрыхъунщи, генерал-
майорым нэсыху къулыкъу зыщIа Ба-
хъсэн Хьэсанш къыхуиухар гъащIэ 
мащIэт. И ныбжьыр илъэс 49-м иту ар 
2008 гъэм дунейм ехыжащ.

Къыпэплъэр и псэм ищIагъэнкIи 
мэхъу абы. И иужьрей махуэхэр къэ-
сы ным и пэкIэ ар къэзылъхуахэм я 
деж кIуэжри щыхьэщIат. Сызэрыгуш-
хуэ си къуажэгъур «Адыгэ псалъэ» га-
зетым и редакцэми къыщIыхьат.

Бахъсэн Хьэсанш лъэпкъым зэи 
щымыгъупщэн лIыхъужьщ. Апхуэдэ 
цIыхухэрщ гъащIэм и лъапIэныгъэр, и 
дахагъэр зыхъумэр. Абы и цIэр зэре-
хьэ Дыгулыбгъуей къуажэм и уэрам 
нэхъыщхьэхэм ящыщ зым.

УЭРДОКЪУЭ Женя.

ГъащIэм и IэфIыгъэр 
зыхищIэну хунэсакъым

и унагъуэм къишэжырт, 
къы далъхуахэм ящимыгъэ-
гъупщэн папщIэ.

Тохьид лIы губзыгъэт икIи 
абы хузэфIэкIащ бынибгъур 
ипIынри, игъэсэнри, ири-
гъэджэнри. Борис зэрыса-
бийрэ футболым дихьэ-
хырт, сурэт щIыныр фIыуэ 
илъагъурт. ЩIалэм школыр 
Къулъкъужын къыщиухри, 
мэкъумэш хозяйствэмкIэ 
техникумым и ветеринар 
 къудамэм щIэтIысхьащ. 
Еджэным хъарзынэу хэзэ-
гъа Борис дзэм къулыкъу 
щищIэну ираджащ икIи 
1984 гъэм мэлыжьыхьым и 
21-м Афганистаным яшащ. 
Дзэ частым и радиостан-
цым и унафэщI, зи ныб-
жьыр иджыри илъэс тIощI 
иримыкъуа, зи насып къэ-
кIуэгъуэ щIалэр зауэ Iэна-
тIэм и къалэн щигъэзащIэу, 
лIыгъэрэ хахуагъэрэ зэри-
хьэу хэкIуэдащ 1985 гъэм 
мэкъуауэгъуэм и 22-м. Хьэт-

щыкъуэ Борис зэрихьа лIы-
гъэм папщIэ къыхуагъэфэ-
щащ Вагъуэ Плъыжь орде-
ныр, 1989 гъэм «Воин-ин-
тернационалист» медалыр. 

ГъащIэ мащIэ Хьэтщы-
къуэ Борис ящыгъупщэр-
къым и къуажэгъухэм. Аф-
ганистан зауэм лIыгъэ щы-
зезыхьауэ къэзыгъэзэжа-
хэм, хэкIуэдахэм ятеухуа 
дерс, зэIущIэхэр пIалъэ-пIа-
лъэкIэрэ щрагъэкIуэкI Бо-
рис къыщалъхуа Псыхъу-
рей къуажэм дэт еджа-
пIэхэм. Абыхэм ящыщщ ге-
нерал-лейтенант Батыр 
Му хьэмэд Тучэ и къуэм и 
цIэр зезыхьэ школым щра-
гъэкIуэкI зэIущIэхэри.

Фигу къэдгъэкIыжынщи, 
Афган зауэр екIуэкIащ 
илъэси 9-рэ зы мазэрэ ма-
хуэ 18-кIэ. А зауэм совет 
сэлэт мелуан ныкъуэ хэтащ, 
цIыху мин 14-м щIигъу абы 
хэкIуэдащ. Къэбэрдей- 
Балъкъэрым щыщу афган 

зауэм щыIащ 1860-рэ, 55-м 
къагъэзэжакъым. А зауэм 
хэтахэм ящыщу 300-м щIи-
гъу дунейм ехыжащ, ягъуэ-
та уIэгъэхэмрэ фэбжьхэмрэ 
къыхэкIыу. 

Къагъэлъэгъуа хахуа-
гъэм, зэрахьа лIыгъэм 
 папщIэ Бэракъ Плъыжь, 
Вагъуэ Плъыжь орденхэр, 
«Хахуагъэм папщIэ», «Дзэ 
щIыхьым папщIэ» медал-
хэр, нэгъуэщI дамыгъэ 
 лъапIэхэр зыхуагъэфэща 
куэд яхэтщ Къэбэрдей- 
Балъкъэрым щыщ зауэлI-
интернационалистхэм. 

ДЫГУЛЫБГЪУ Жантинэ.

Уэзрэджрэ Тыжьейрэ 
я школхэр 

зэрагъэпэщыж

- Куэд щIакъым ар къы зэ-
рызэIутхрэ, ауэ мы Iуэхум сэ 
мазипщI хъуауэ солэжь. Нэ-
гъабэ гъатхэм щIыналъэ ко-
митетым и юрист Мкртчан 
Эдуард зыкъысхуигъазэри, 
къызэлъэIуат «Волонтёрская 
рота «Боевого братства» уры-
сейпсо зэгухьэныгъэм и къу-
дамэм и лэжьыгъэр Лэскэн 
районым къыщызэзгъэпэ-
щыну. А щIыналъэрат абы 
щыгъуэм сыщыпсэур. 

СВО-м хэт щIалэхэм зэра-
дэ Iэпыкъу Iэмалхэр къызэгъэ-
пэщыным, апхуэдэуи Уры-
сейм и щIыналъэщIэхэм      
щыIэ сабий унэхэм щIэсхэм 
зэ рызащIэдгъэкъуэным де лэ-
жьащ. 2023 гъэм и кIэм си 
унагъуэр Нарткъалэ дыIэп-
хъуэн хуей хъури, абдежи 

щIэрыщIэу а лэжьыгъэр 
щы зэтезублэжащ. Псом 
япэу социальнэ сетхэм гуп 
къы щы зэ Iусхри, зы мазэ 
иримыкъум къриубыдэу 
абы цIыху 200-м щIигъу 
къыхыхьащ. 

- Фи Iуэху мытыншым 
ехьэлIауэ хэт зыкъыфщIи-
гъакъуэрэ?

- Районым, республикэм  
я цIыхухэм. ЗэрыжысIауэ, 
куэд щIакъым гупыр Аруан 
районым зэрыщызэщIэд-
гъэуIуэрэ икIи цIыху 200-м 
мащIэу дыщIигъуауэ аращ. 
Ауэ ахэр псори псапэ ящIэ-
ну гукъыдэжышхуэ зиIэ за-
щIэщи, махуэ къэс жыхуа-
Iэм хуэдэу, мащIэ куэдми 
ахъшэр зэхуахьэс, ди за-
уэлIхэм зыгуэркIэ зыщIа-
гъакъуэмэ яфIэфIу. Апхуэ-
дэуи абыхэм гупыж ящIащ 
ди зауэлIхэм къарукIи зы-
щIагъэкъуэну: псалъэм па-
пщIэ, щIыуэпсым ущызы-
гъэпщкIу хъыхэр гъэхьэ-
зырыным, щIытIым къыща-
гъэсэбэп шэху уэздыгъэхэр 
щIыным, нэгъуэщIхэми я 
зэман трагъэкIуэдэну хьэ-
зырщ. АрщхьэкIэ ди волон-
тёрхэр зи гугъу сщIы а Iуэху-
хэм щелэжьыфын пэш ды-
хуэныкъуэщ, хьэпшыпхэр 
щызэхуэтхьэс щIыпIэ хэхаи 
зэкIэ диIэкъым.

- Абы щыгъуэми, сэ зэ-
рысщIэщи, фэ фхузэ фIэ-
кIащ ди щIалэхэм фари-
дэIэпыкъуну ди райо ным 
щызэхуэфхьэсар абы хэм 
яIэрывгъэхьэну. Хьэп-
шып хэр дэнэ щызэхуэф-
хьэсар?

- Сызыщыпсэу унэм. Шэч 
хэмылъу, апхуэдэ Iуэхур 
фэтэрым щызэблэбгъэ кIы-
ну гугъущ, абы къыхэ кIыу 
ди гуапэ хъунут къалэ ад-
министрацэм е цIыхухэм 
абы ехьэлIауэ зыкъытщIа-
гъэкъуамэ. Къапщтэмэ, дэ 
дызэлэжьыр псоми ди 
зэхуэдэ къалэнщ. Дызытеп-
сэлъыхьыр щIэджы кIакIуэ-
хэм дежкIэ нэхъ гурыIуэ-
гъуэ хъун папщIэ, зы щап-
хъэ къыфхуэсхьынщ. Ди 
зауэлIхэр электрогенера-
тор хуэныкъуэу хъыбар 
къы щытIэрыхьэм, дэ ап-
хуэдэ Дагъыстэным къы-
щыдгъуэтри, зейм дыгу-
рыIуат. ЩIалэ хъарзынэу 
къыщIэкIри, Буйнакск нэс 
къришри, ар Мэхъэчкъалэ 
нэс езым къытхуишащ, 
мыдэкIэ Налшык къалэм 
къызэрагъэсынум и уасэри 
тхуритыжащ. Абы щыгъуэ-
ми а Iэмэпсымэр къыди-
тащ сом мин 18-кIэ нэхъ 
 пуду. ЕдгъэщIэнухэр зэ-
хуэтхьэсыху, генераторыр 
зыщIыпIэ щытхъумэн хуей-
тэкъэ?! Псыгуэнсу щыщ зы 
щIалэм ар ихъумэну ды-
къигъэгугъат, ауэ езыр 
ежьэн хуей хъури, ар 
къытIэ ригъэхьэжащ. Къэ-
нэ жыр фэтэррати, ар зи 
хьэлъагъыр етхуанэ къа-
тым нэс дэтхьеин хуей 
 хъуащ. Мыпхуэдизу кIыхьу 
къыщIезгъэкIуэкIращи, 
икъу кIэ дыхуэныкъуэщ пэш 
щхьэхуэ.

Дызэрызэпсалъэр къэз-
гъэсэбэпу фIыщIэ яхуэс-
щIыну сыхуейт зи унагъуэ 
Iуэху къэзыгъанэу ди щIа-
лэхэм ядэIэпыкъуным зэ-
ман тезыгъэкIуадэхэм. Зы-
щыдгъэгъупщэ хъунукъым, 
дызэкъуэувэмэ, текIуэны-
гъэр дызэриIэнур. 

- Тхьэр арэзы къы-
пхухъу, Аллэ, псапэ зы-
пылъ Iуэху иужь фызэри-
тым щхьэкIэ. 

Гу зылъытапхъэ: тхыгъэр 
дгъэхьэзырыху, зауэлIхэр 
зыхуэныкъуэу къы зыщIэуп-
щIа хьэпшыпхэр зэхуахьэс-
ри хурагъэшащ.

Епсэлъар
СЭХЪУРОКЪУЭ  Асирщ.

егъэфIэкIуэн» къэрал пэхуэщIэм ипкъ 
иткIэ, къыхаха IуэхущIапIэм зэхигъэува, 
къэрал къэпщытэныгъэхэм пхрыкIа 
 проект-сметэ дэфтэрхэм тету.

Апхуэдэуи, егъэджэныгъэм ехьэлIауэ 
лажьэ къэрал пэхуэщIэхэм япкъ иткIэ 
дызэрыт илъэсым зыхуей хуагъэзэнущ 
Бахъсэн щIыналъэм хыхьэ Кыщпэк 
жылэм (Тыжьей) и курыт еджапIэ за-
къуэри. 1960 гъэм яухуауэ щыта, метр 
зэбгъузэнатIэу мин 7 зыубыд школыр 
 зэгъэпэщыжын зэрыхуейрэ куэд щIащ, 
ауэ щыхунэсар иджыщ. 

Лэжьыгъэхэм хиубыдэнущ курыт 
еджапIэр электрокъарукIэ къызэзыгъэ-
пэщ кIапсэхэр, псыр къызэрекIуалIэ, 
къа гъэсэбэпар зэрыIуаш, пэшхэр зэра-
гъэхуабэ системэхэр, унащхьэр зэхъуэ-
кIыныр, абы и IуплъапIэр зыхуей хуэ-
гъэзэныр, пэш кIуэцIхэр къищIыкIыныр, 
школым къедза щIыпIэр зэIузэпэщ 
щIыныр, гъэдэхэныр. 

Лэжьыгъэхэр бжьыхьэм ирихьэлIэу зэ-
фIагъэкIынущ. 

НАУРЫЗЫКЪУЭ  Ислъам. 

Мэкъумэш хозяйствэм зе-
гъэужьыным хуэгъэпса, 
зэрыхудачых хабзэм тету 
щIыхуэхэр а IэнатIэм щы-
лажьэхэм зэрырат къэ рал 
программэм сом мелард        
20 дызэрыт илъэсым ды-
щIагъужынущ. Апхуэдэ уна-
фэм иджыблагъэ Iэ три-
дзащ УФ-м и Правитель-
ствэм и УнафэщI Мишустин 
Михаил. 

АХЪШЭР къэрал бюдже-
тым къыхэкIынущ икIи ар 
ягъэкIуэнущ АПК-м мэкъу-
мэш продукцэ къыщIэзы-
гъэкI, абы елэжь и IуэхущIа-
пIэхэм банкым къыIах зэ-
рыхудачых кредитхэр суб-
сидие яхуэщIыным. Апхуэдэ 
щIыкIэкIэ, губгъуэ лэжьы-
гъэхэмрэ инвестицэ пэхуэ-
щIэхэмрэ (проектхэм) тра-
гъэкIуэдэн папщIэ, къате-
мыхьэлъэуи япшыныжыну 
мэкъумэш IуэхущIапIэхэм 
 хуаутIыпщыфынущ кредит 
ахъшэу сом мелард 804-м 
щIигъу. 

«Апхуэдэ ахъшэ дэIэпы-
къуныгъэм и фIыгъэкIэ ин-
вестицэ пэхуэщIэ инхэр къэ-
ралым и мэкъумэш Iэна-
тIэхэм щыгъэзэщIа хъунущ. 
КъыщIагъэкI мэкъумэш хэкI-
хэм я куэдагъым хагъахъуэм 
и мызакъуэу, ахэр зэлэжь, 
зэрагъэкIуэкI продукцэри 
 хэп щIыкIыу нэхъыбэ хъунущ», 
- щыжиIащ УФ-м и Прави-
тельствэм и Унафэ щIым ви-
це-премьерхэм иджы благъэ 
ядригъэкIуэкIа зэIущIэм. 

Зэрыхудачых Iэмалхэр зи 
лъабжьэ кредит программэр 
2017 гъэм щегъэжьауэ мэ ла-
жьэ икIи абы ипкъ иткIэ 
 мэкъумэшыщIэхэм пIалъэ 
кIэщI кIэ (илъэситI хуэдизкIэ) 
е инвестицэ пэхуэщIэхэм 
щхьэкIэ, илъэс 15 хуэдизкIэ, 
ахъшэ къыIах хъунущ.

ХЬЭЩЫКЪУЕЙ Олег.

КъэкIуэнум 
трагъащIэу

Къэрал
дэIэпыкъуныгъэ
щагъащIэркъымЖурналистхэр  зэчонджэщ

Урысейм IэщэкIэ ЗэщIэу зэда и Къарухэм хэту, Украинэм 
щекIуэкI дзэ Iуэху хэхам кIуахэм къищы нэ мыщIауэ, 
къэралым къу лыкъу хуищIэну ираджахэм илъэситI  хъуауэ 
я къалэныр хахуэу ягъэзащIэ. 

Урысейм и цIыхубэр ди зауэлIхэм якъуэтщ, Хэкур 
 хъумэн зэрыхуейри зэры да Iыгъыр нэрылъагъуу. Ахэр 
ядоIэпыкъу ди къэралым къыгухьэжа щIы на лъэ щIэ хэм 
щыпсэухэми дзэ Iуэху  хэхам хэт ди зауэлIхэми. Ап хуэдэуи, 
жы лагъуэ IуэхущIапIэ куэд къэу нэхуащ, ди щIалэхэм 
ядэIэпыкъуныр къалэн  зыщащIыжауэ. Абыхэм ящыщщ 
Хэкум и зауэлIхэм     я унагъуэхэм я комитетым и щIыналъэ 
къудамэу  КъБР-м щыIэр. А зэгухьэныгъэм и унафэщI 
Алимхэ Аллэ иджы благъэ зыхуэдгъазэ ри, ирагъэ кIуэкI 
лэжьыгъэм рэ зыхуагъэувыж къалэнхэмрэ тедгъэпсэ-
лъы хьащ.



Бенкендорф Алексан-
др и цIэм «жандармхэм          
я унафэщI» псалъэ зэп-
хар тхыдэкIэ кIэрыпщIа-
уэ къокIуэкI. Пащтыхь 
Александр Езанэм и 
унафэм щIэта къулы-
къущIэр кIэ лъыплъу 
 щытащ Пушкин Алек-
сандр, Лермонтов Ми-
хаил сымэ я Iэдакъэ-
щIэкIхэм, къытебдзэ 
 хъунумрэ мыхъунумрэ и 
нэIэ щIэту. 1802 гъэм 
 Бенкендорф пащтыхьым 
и унафэкIэ Урысейм и 
Азие, Европэ Iыхьэхэр 
къызэ хикIухьауэ щытащ, 
гене рал Спренгпортен        
Е. М. и пщэ далъхьа уна-
фэ щэхум гъусэ хуэхъу-
ри. Бенкендорф и «Гукъэ-
кIыж хэм» къыхо щыж 
пщы Мысост Рослъэмбэч зэрыхуэзар. 

«МЫБЫ адыгэпщ гуэр щызэзгъэцIыхуащ, ди дзэм 
хэт, а зэманым Бытырбыху щыIа Исмэхьил-бей и къуэш 
Рос лъэмбэч. Ар полковникт, пенсэшхуи иратырт, ауэ 
мызэ-мытIэу къызэрытпэщIэувэжам къыхэкIыу, ды-
зэри гъэ ныбжьэгъум дзыхьышхуэ хуэпщI хъунутэкъым. 
ИтIани, къысхуищIа пщIэр си гум фIэфIащ: и гъусэу 
верст 30  хуэдизкIэ шууэ дыздишэри, и унэр, и зауэлIхэр, 
тхьэIухуду жыхуаIэ и шыпхъур тлъагъуну гъуэтыгъуэ 
 дихуащ. 

Адыгэ хъыджэбзхэр плъагъуну Iэмал щымыIэ пэ-
лъытэщ. Ауэ абыхэм я дахагъыр апхуэдизкIэ хэIу-
щIыIути, къысщыщIынкIи хъуну жыхуаIа къомыр си 
тхьэкIумэм  изгъэхьакъым. Иджыри щIалэ зыбжанэ 
 гъусэ къытхуэхъуа нэужь, сыхьэт бжыгъэкIэ бгылъэ 
 лъагъуэкIэ псэр зытхьэкъу къуажэхэм даблэкIари, 
пщым и къуажэм дынэсащ. Абы ди цIэкIэ Iэнэшхуэ 
 игъэуват, и Хэкум зэрыщыхабзэу, ишхэр, и Iэщэхэр 
 дигъэлъэгъуащ, и шыпхъуми мащIэу дыхукъуигъэп-
лъащ. Адыгэ пщащэ псоми ещхьу, ар и IэпкълъэпкъкIэ 
егъэ леяуэ зэрызэкIужым гу лъыстэну сыхунэсащ - 
 фащэ  телъыджэм ар къигъэлъэгъуэну Iэмал къритырт. 

Аргуэру дишхэм дышэсыжри, езы Рослъэмбэч уи 
 нэгум къыпхущIэмыгъэхьэну лъагэу шабзэ зэриутIып-
щу, афэ джанэрэ гъущI тажрэ зыщхьэрыгъ зауэлI 400, 
Iэщэ зэмыщхькIэ зэщIэузэдауэ, шууэ ди деж къы-
зэрыхьащ. Мыр шуудзэ зэгъэпэщыпат, нэхъ лъэщ уи-
гъэлъыхъуэну, иджыри къэс тлъэгъуахэм нэхърэ нэхъ 
нэгъэсауэ зэщIэу зэдарэ зэуэным хуэIэзэу. Шым тесу 
шабзэр нэщанэм зэрытрагъахуэр, я зэуэкIэ-джэгу-
кIэхэр дагъэлъэгъуа нэ ужь, пщым ди хэщIапIэм ди-
шэжащ. Псэууэ дыкъалъа гъужыну къытщымыгугъа 
псо ри гуфIащ, дызэрызыхуэ мысакъыжам щхьэкIэ 
 гукъанэ къытхуащIу. А Рослъэмбэч дыдэм илъэситI 
дэкIа нэужь, ди лагъымитIым дыхигъэкIыжащ, фочауэ 
ротитIыр тфIызэтриукIэри, зэи Урысейм емыкIужын 
бийуэ утыку къихьауэ щытащ». 

ЗэкъуэшитIым я бын Мысост Рослъэмбэчрэ Хьэ-
тIохъущокъуэ Исмелрэ, ди жагъуэ зэрыхъущи, зэ рыт-
цIыхур урыс дзэзешэхэмрэ тхакIуэ-усакIуэхэмрэ я тхы-
гъэкIэщ. Абы къыхэкIыу, куэд щIауэ утыку илъ пы чы-
гъуэ зыбжанэр  щIэдгъэпщ фIэкIа, щIэуэ къытIэрыхьэр 
мащIэщ. Мы гъэм зи илъэс 210-р дгъэлъэпIэну Лер-
монтов Михаил и «Ис мэхьил-бейм» Рослъэмбэчыр 
цIыху ябгэу, фIы игу имы лъу, и  къуэшым ефыгъуэущ 
къы зэрыщигъэлъэгъуар. Ауэ ипэжыпIэкIэ а тIум я 
Iуэхур зыIутар зэрыдмыщIэмкIэ зыкъэдумысмэ нэ-
хъыфIщ. 

Лермонтовым и музейм и хъумакIуэ, публицист 
 Мар келов Николай Рослъэмбэч и теплъэр зэрыхуа 
сурэт щыIэнкIи хъуну хуегъэфащэ. 

Абы зэрыжиIэмкIэ, ищхьэкIэ зи цIэ къитIуа генерал 
Спренгпортен Кавказым къыщыкIуам, езыр Псыхуабэ 
къы дэна нэужь, Бенкендорф адэкIэ кIуэцIрыкIащ, абы 
су рэтыщI Корнеев Емельяни и гъусауэ хуагъэфащэ. 
Корнеевым сурэт зыбжанэ иIэщ «шэрджэс» псалъэр 
къыхэщу: «Шэрджэс хъыджэбзхэр», «Шэрджэс ша-
бзауэхэр», «Къэ бэрдеишхуэм щыщ уэркъ», «Къэбэр-
деишхуэм щыщ шэр джэ сыпщ». Иужьрейм и сурэт 
 флъагъур Мысост Рос лъэ мбэч тращIыкIауэ жызыIэ 
щыIэщ. УрысыбзэкIэ кIэ щIэтха псалъэхэр: «Цирка-
сянский князь Большой Кабарды». 

«Цирасянский» псалъэр а «шэрджэс» дыдэм и фран-
джыбзэращ, - етх Маркеловым. Ауэ псори хуэгъэ фэ -
щэныгъэу зэрыщытыр зыщыдгъэгъупщэ хъунукъым. 
Псалъэм папщIэ, «Кавказ линием ущрикIуэкIэ» интер-
нет хэ щIапIэм ардыдэр щатхри, мыри къыдыщIагъу: 
«ЖызыIэ щыIэщ ар нэгъуеипщым тращIыкIауи». 

Тхылъ щагуэш махуэ

«Махуэкум» и къыдэкIыгъуэр 
зыгъэхьэзырар

ЧЭРИМ  Марианнэщ.

Анэдэлъхубзэр  зыIэщIэкIуадэр

Ди зэманыр махуэш хуэ-
хэмрэ юбилейхэмрэ я лъэ-
хъэнэ зэрыхъуар псоми ди 
нэгум щIокI. Абыхэм я нэ-
хъыбэр цIыхур щэн-щэхуэ-
ным ехулIэным зэрытещIы-
хьам щхьэхуимыту гу лъы-
ботэ. Ауэ «Тхылъ щагуэш 
 махуэм» ар хужытIэфыну-
къым. ЦIыхур еджэным зэ-
рытригъэгушхуэм нэмыщI, 
мы махуэм IупщIу зэхегъэ-
кIуэт тхылъыр тыгъэу къэ зы-
лъытэхэмрэ абы хуэмыны-
къуэхэмрэ. 

ТХЫЛЪ щагуэш дунейпсо 
махуэр 2012 гъэ лъандэрэ 
ягъэлъапIэ. ЖэрдэмщIакIуэ а 
Iуэхум хуэхъуар США-м «Са-
бий тхылъхэм я интернет хэ-
щIапIэ» япэ дыдэ къы щы зэ-
Iузыха Бродмур Эммэщ. 

Анэ губзыгъэхэм быным 
къыдалъхуа зэфIэкI псоми 
зрагъэузэщIын папщIэ, са-
бийр щхьэпагъ зыхэлъ Iуэхум 
ирагъэхъуэпсэф. Уеблэмэ, зэ-
рыдунейуэ а лъэныкъуэмкIэ 
«ягъэкIэрэхъуэн» Iэзагъ къы-
зэкъуах. Бродмур Эммэ зэри-
хьа лIыгъэри абы нэхърэ куэд-
кIэ нэхъ цIыкIукъым. ЩIалищ 
зыпI анэм и къуэхэм я зыр 
 къеупщIащ: «Сыт цIыхухэм 
ауэ сытми зым адрейм тхылъ 
щрит махуэ щIыщымыIэр?» 
Арати, анэ гумащIэм щIалэм и 
гукъыдэжыр интернетымкIэ 
зэбгритыкIри, армырами куэ-
дым ягу нэмыс мазаем и 14-м 
ягъэмахуэшхуэ лъагъуныгъэм 
и махуэ нэпцIыр тхылъ зэ-
Iэпыхыгъуэ хъуащ икIи абы 
 лъандэрэ екIуэкIа илъэсхэм а 
къыхэхыкIэр зэрызахуэр наIуэ 
къытщащIащ. 

Дауэ мы махуэм и мыхьэ-
нэр къызэрыбгурыIуэн хуейр? 
Япэрауэ, дэтхэнэ псапэхуэщIэ 
лэжьыгъэми хуэдэу, тхылъ 
 къищэхуну Iэмал зимыIэ са-
бии балигъи щыIэщ. Тхы-  
лъыр мылъкуу къыщIэплъы-
тэн щхьэу сыгъуэр, дауи, зэ-
лъытар абы и кIуэцIым итращ. 
ФIым, гуапагъэм, дахагъэм, 
тэмакъкIыхьагъым, псори зэ-
хэплъхьжмэ - цIыхуфIагъым 
ухуэзыущий, ар зэрыгъуэгу 
 захуэр уи фIэщ зыщI тхылъым 
и уасэр абрагъуэщ. Зигу 
 къы зыфIэзэрыхьа, и гуры-
щIэм  цIэ къыхуэзымыгъуэ-
тыф цIыху ри псэлъэгъурэ 
акъылэгъурэ къыхуэхъу тха-
кIуэм е усакIуэм и чэнджэ -
щым хуэныкъуэщ. Зы тхы-
лъым уи гъащIэ псом зри-
гъэхъуэжынкIи зэрыхъунур 
 зэкъым тIэукъым зэрагъэу нэ-
хуар. КъурIэн лъапIэм и япэ 
псалъэу Алыхьталэм къригъэ-
хар «къеджэ» псалъэрщ. Сыт-

Цадаса Гамзат и цIэр зезыхьэ авар 
макъамэ-драмэ театрым и унафэщI, 
тхакIуэ, публицист, «Дагъыстэн» 
жур налым и редактор нэхъыжь 
 Бисавалиев Мухьэмэд ава рыбзэр 
нэхъ махэ зэрыхъуамкIэ анэхэр 
егъэкъуаншэ. Псалъэмакъыш хуэ 
Дагъыстэным къыщигъэхъейуэ 
Кавказым хэIущIыIу щы хъуа абы        
и тхыгъэм ди щIэ джы кIакIуэхэри 
къе джэну ди гуапэт. 

«АВАРЫБЗЭКIЭ анэдэлъхубзэм зэ-
реджэр «рахьдал мацI», къикI ды-дэм 
тепщIыхьмэ: «анэ быдзышэм дэ-
щIыгъуу къытIэрыхьэ бзэ». Нобэ анэ-
дэлъхубзэхэм я щытыкIэр узижагъуэн 
и махуэщ. УкъэзыгъэуIэ бжьу Iуэ хум 
хэтыр сыт? ФыкъэдаIуэт!  Анэбзэр са-
бийхэм я гум изыукIы -хьыр анэхэращ! 

Адэракъым, ар лэжьакIуэ щыIэщ, 
сабийхэм куэдрэ я гъусэкъым. ИкIи 
школракъым, абы ищIэн егъуэт, анэ-
дэлъхубзэмкIэ ЕГЭ щыIэкъым. ИкIи 
унагъуэракъым, абы бзэкIэ зэтемыхуэ 
цIыхухэр щыщIэс къохъу. Шэч хэ мы-
лъу, анэхэращ бзэр зыIэщIэкIуадэр. 

Зигурэ зи щхьэрэ зэбгъэж, зи гуп-
сысэр жыжьэ нэмыс мамэ акъы-
лыншэм унафэ къещтэ и бынхэм 
адэжьхэм я бзэр къаIуричыну. «Мор 
къызэтыт», «мыр къащтэт», «сытыт сэ 
уэ узимыIамэ сщIэжынур», «хэт ма мэ 
ейр» псалъэхэр хамэбзэкIэ фIэкIа 
жриIэркъым. 

НэгъуэщI зэпсэлъапIэ дэнэ къип-
хын? Аращи, анэхэр, телевизорыр, 
псысэхэр, садикыр, школыр, уэрамыр 
зэхыхьауэ, я адэжьхэр илъэс мин бжы-
гъэкIэ зэрыпсэлъа бзэм  хагъэкIыж са-
бийхэр. Си цIыхугъэ бзылъхугъэ 
гуэрым цIыкIухэр ава рыбзэкIэ екIуэкI 
спектаклым нашэ жесIати, и гуи къ-
емыуэххэу, тIэкIуи зыкъысхуигъэщIа-
гъуэу къызжиIащ: «Си сабийхэм 
аварыбзэ ящIэххэркъым». Ар дэ дыху-
ейуэ дукъуэдият, анэдэлъхубзэм псэ 
гуэр къыхэдгъэхьэжын папщIэ. Фи-
мыгугъэ дэ цIыхухэр къэдгъапцIэу те-
атрым ет шэлIэн папщIэ ар къэдгупсы-
сауэ. «Шырыкъу зылъыгъ джэдур» 
дуней псо классикэм хохьэ, аварыб-
зэкIэ зэрадзэкIауэ, урысыбзэри и 

ми, мы махуэм дытеплъэкъукI 
зэрымыхъунур зыхыдэзыгъа-
щIэ щхьэусыгъуэ куэд щы- 
Iэщ. 

Урысейм Тхылъ щагуэш ма-
хуэм цIыхухэм нэмыщI, библи-
отекэхэри хэпщIауэ къокIуэкI 
илъэс зыбжанэ хъуауэ. Нэхъ -
ри нэхъ убгъуа ар ещI Iуэхум 
тхылъ тыкуэнхэри интернет 
щапIэхэри къызэрыхэувэр. 

2017 гъэм щегъэжьауэ, 
«Тхылъ хэр гумащIэу вгуэш» 
къы хуеджэныгъэм щIэту, зэ-
пеуэхэр, викторинэхэр, мас-
тер-классхэр хэту, тхакIуэхэм-
рэ усакIуэхэмрэ зрагъэблагъэ 
махуэшхуэр щIэщыгъуэу къы-
зэрагъэпэщ. 2019 гъэм а ак-
цэм къызэщIиубыдащ Уры-
сейм ит библиотекэ 200-м нэс, 
абы хуэмурэ школхэри, музей-
хэри, тхылъ тыкуэнхэри хэу-
ващ. Мыхьэнэ нэхъ зиIэращи, 
махуэшхуэр и щхьэусыгъуэу, 
игъащIэм тхылъ напэ къызэ-
гуэзымыхар абы еджэным ди-
хьэхынкIи мэхъу.

Илъэситхум къриубыдэу, 
 акцэм хиубыдащ Урысейм 
щыщ щIыналъэ 85-рэ, мел-
уаным щIигъу тхылъ ягуэшащ. 
Акцэм къыдэлажьэ «Дело вые 
линии» IуэхущIапIэм пщIэн-
шэу а махуэм зэбгришащ 
тхылъ тонн 70-м нэс. Тхылъ 
шагуэш дунейпсо махуэм 
егъэ щIылIауэ, мы гъэми ма-
заем и 12 - 18-хэм Урысейм ще-
кIуэкIынущ «Тхылъхэр гуапэу 
зэIэпыфх» еянэ акцэр. Апхуэ-
дэ гукъыдэжкIэ утыку къихьа-
хэщ УФ-м и къэрал сабий 
 библиотекэмрэ «Тхылъеджэр 
догъасэ» зэгухьэныгъэмрэ. 
Жэр дэмым и щIыбагъ къы-
дэтщ УФ-м ЩэнхабзэмкIэ и 
ми нистерствэр, Урысейм и 
тхылъ зэгухьэныгъэр, УФ-м 
тхылъхэр щызэбгрыгъэ кIы-
ным кIэ и IуэхущIапIэр. Мы гу-
пыжым и мыхьэнэ нэхъыщ-
хьэр тхылъымпIэм тедза 
 тхы лъым и пщIэр къэIэты-

жынырщ, ар тыгъэу къэп-
лъытэныр акъылыфIагъым и 
нэщэнэу зэрыщытыр цIыхугум 
къыщыгъэщIэрэ щIэ жынырщ. 

Тхылъ гуэшыным и махуэр 
къызэрыблагъэр Налшык япэу 
дигу къыщызыгъэкIыжахэм 
язщ «Тхылъхэм я дуней» ты-
куэныр. Мы тхылъ щапIэм ар-
мырами мэрем къэс щэхуа-
кIуэхэм псапэу къащэху тхылъ-
хэр къытралъхьэри, зыхуейр 
щIохьэри пщIэншэу къыще-
щтэ. Илъэс блэкIам махуэш-
хуэр тыкуэным зэрыщагъэ-
лъэпIам и гугъу ещIыж ты-
куэныр зыгъэлажьэ КIуэкIуэ 
Мурат: «Къазэрыщыхъунури 
ды мыщIэу, зэгуэр Иналрэ 
 (тыкуэнтетым) сэрэ мы махуэм 
теухуа тхыгъэ къитлъхьащ 
 мазаем и 14-м. Сыхьэт пщы-
кIуз хъуа къудейт. Махуэр пша-
гъуэт икIи щIыIэтыIэт, цIыху -
хэр жану зекIуэным тримы-
гъэгушхуэу. Ауэ адэкIэ къэ-
хъуар игъащIэкIи ди нэгум 
къытхущIэмыгъэхьэну гуэрт. 
ЦIыхухэр щэ бжыгъэкIэ теле-
фонкIэ къэпсэлъащ а махуэм 
е къытхуэтхащ. «Мыпхуэдэ си 
ныбжьэгъум мыпхуэдэ тхылъ 
тыгъэ хузощIри, кхъыIэ, хуэв-
гъэтIылъ». Апхуэдэт лъэIухэм 
я нэхъыбэр. ИгъащIэм зэры-
мылъэгъуа, зэрымыцIыхуххэ 
цIыхухэм тхылъхэр зэIэпа -
хырт. Зым «мыбы сыхуейщ» 
жиIэу итхамэ, адрейм «сэ ар 
къыпхузощэху» жиIэу къыпи-
дзыжу. А махуэми, абы къы-
кIэлъыкIуэ зыбжанэми теле-
фон уэзджынэхэмрэ тхыгъэ-
хэмрэ къыттрагъэщэщащ дэ 
дыкъагъэщхьэпэу тхылъ ты-
гъэ зыщIыну хуейхэм. Абы 
 лъандэрэ Тхылъ щагуэш ма-
хуэм тхьэмахуитI иIэжу зыху-
догъэхьэзыр». 

Мазаем и 14-р блэкIа щхьэ-
кIэ, махуэшхуэр иджыри йо-
кIуэкI. КъБР-м и Лъэпкъ му-
зейм ар щызэхэтынущ ды-
зэрыт мазэм икIыхукIэ. 

 гъусэу къагъэлъагъуэ, и тхьэ кIу мэ-
Iупсым анэдэлъхубзэр къиубыдмэ, 
фIыкъэ, фыщымышынэу къафшэ!» - 
зыжес Iахэми къафIэIуэхуакъым. Ап-
хуэдэу анэдэлъхубзэм йопэгэкI. «ЩIы-
махуэр зэрадыгъуар» сабий спек-
таклыр ди театрым аварыбзэкIэ 
щыдгъэу ващи, цIыкIухэр нефшалIэ 
жысIэу сыдэтащ. Абыи нэкIуакъым! 

Мыр зы унагъуэ закъуэкъым зи бэ-
лыхьыр, псори къызэщIеубыдэ. Ди те-
атрым цIыху къакIуэркъым жысIэу 
сытхьэусыхэу къыффIремыщI, къы-
дэкIуалIэхэр уеблэмэ щIэхуэркъым, 
спектаклыр къыщагъэлъэгъуэну ма-
хуэр къэмысу билетхэр доух. Сэ сы зы-
тепсэлъыхьыр акъыл зэрымылъ уна-
гъуэхэм я бынхэр адэжьхэм я бзэм 
зэрыщагъэужырщ. Уигу хэзыгъэщI 
хьэ лыщIэ къызэрызыкъуахращ хуиту 
сызымыгъэпсэур. 60 - 70 гъэхэм 
 Дагъыстэным щыщ парт къулыкъу-
щIэхэм я деж «щымоднэт» анэ дэлъ-
хубзэ умыщIэныр, арати, ахэр псори я 
унагъуэм урысыбзэкIэ щыпсалъэрт. 
КъулыкъущIэшхуэ гуэрым и щхьэ-
гъусэм и сабийхэр урысыбзэкIэ акцен-
тыншэу игъэпсэлъэн щхьэкIэ, урыс 
цIыхубз фIэкIа Iэпыдзлъэпыдзу щи-
гъэлажьэртэкъым и унэм, дагъыстэн 
цIыхубз зыбгъэдигъэхьэххэр тэкъым, 
зы щыуагъэ хэмыту уры сыбзэм 
ирипсалъэ пэтми. Сыт-тIэ къахэкIар 
абы и бынхэм? Урыс фIэ -кIа умыщIэ-
ну, акцентыншэу мэпсалъэ хамэбзэ-
кIэ, ауэ къапсэлъыр делагъэ защIэщ, 
зи бзэр ямыщIэж я адэмрэ адэ-
шхуэмрэ фIэкIа, я лъэпкъ къудамэм 
дэмыIэбеифу. ФIы гуэр къэ зы мышэ 
Iей щыIэкъым. Абыхэм жаIэ дела-
гъэхэр псори зэрызекIуэр хамэбзэщ. 
ГъащIэ ехьэжьарэ щэн хабзэ лъагэу 
абыхэм къалъытэр аращ. Алыхьым 
дыщихъумэ апхуэдэ щэнхабзэми 
акъылыншагъэми. 

Фи сабийхэр анэдэлъхубзэм и псэр 
хэзых анэхэм ящыфхъумэну фы-
къыхузоджэ иджы. Урысыбзэр яIэ-
щIэкIынукъым фи бынхэм, ауэ щы хъу-
кIэ, къызытехъукIахэм я бзэр ямы-
щIэмэ, ар къыфщIэхъуэну щIэб лэм 
ефпэса щIэпхъаджагъэу щытынущ 
игъащIэкIи. Зы цIыху ныбжь блэкIмэ, 

къыфхуагъэгъужынукъым. Сэ фIы 
дыдэу къызгуроIуэ щытыкIэ зэрыхуам 
елъытауэ, я быным анэ дэлъхубзэ 
езымыгъэщIэфахэм я Iуэху зыIутыр, 
си гуи ящIогъу, ауэ пщIэр пщIэжу 
анэдэлъхубзэм упэщIэувэныр хьэдэ-
гъуэдахэщ, нэхъ Iей уигъэлъыхъуэну. 
Мащэм ихуар къы дэлъэпIэстхъеиным 
и пIэкIэ, нэхъри нэхъ куууэ иритIыхым 
ещхьщ». 

Бисавалиевым и тхыгъэм цIыху 
куэд къыпэджэжащ, ар ди дежи къы-
зэрысам къегъэлъагъуэ Iуэхур зэры-
мыджэгур. Куэдым я гум къи шхы-
дыкIа нэгъуэщI зы бзылъхугъэм зы-
къеумысыж тхакIуэр зытехъущIыхь 
анэ хэм езыри ящыщу зэрыщытамкIэ: 

«ФIыщIэшхуэ пхузощI, Мухьэмэд, 
мыхьэнэ зиIэ Iуэху къызэрыпIэтам 
щхьэкIэ. Уи тхыгъэр къызэрысщы-
хъуар стхынщ. Зэ сыкъеджэри, зыри 
къызгурыIуакъым. ЕтIуанэу сыкъе-
джэ ри, укIытэн щIэздзащ. Ещанэу сы-
къеджэри, сышынащ. Сыт щхьэ кIэми 
бжесIэн? Сызэрыанэм къы хэ кIыу, а 
Iуэхум и мыхьэнэр къызэрызгу ры-
мыIуам щхьэкIэ. Пэжщ, сыт  щыгъуи 
сфIэфIт анэдэлъхубзэр ищIэну си са-
бийм, итIани, сэ жесIэнум  нэхърэ, 
 садикми, школми, уэрамми, теле-

фонми, телевизорми нэхъыбэ зэх ра-
гъэ хыну, абыхэм сапэмы лъэ щыну 
 къыс щыхъурт. Ап хуэдэу сикIуэтри, сы-
зы хуитым зыхэзгъэкIыжащ, цIыхубэр 
си бзэм щыхуэмейкIэ, сэри си гум 
ирелIыхь, жысIэри. Уи тхыгъэм сыкъе-
джа нэужьщ къы щызгурыIуар про-
цент 99-р сэ сэ лъытауэ зэрыщытар. 
Иджы абы сри щыхьэту сыкъоув: 
пэжщ, анэхэрщ анэдэлъхубзэр зыIэ-
щIэкIуадэр. Си пхъур илъэсибгъущ 
зэрыхъур, ава рыбзэкIэ псэлъэну къо-
хьэлъэкI. Ауэ дызэрыт гъэр ар къез-
гъэщтэжыным тезгъэкIуэдэнущ. ФIы-
щIэ шхуэ пхузощI, ауэ «анэ бзэукIхэр» 
жумыIэу, «анэ къэмыушыжхэр» жоз-
гъэIэнут. Хазамовэ Миясат». 

«Ди гур фIы къытхуэзыщIи къа-
хэкIащ, - итхащ иужькIэ Бисавалие-
вым. - КъызэрыщIэкIымкIэ, псори 
тфIэ кIуэдыпакъым. Дагъыстэным 
щыщ публицист бзылъхугъэ Гитиновэ 
Патимат езым и пхъурылъху хъы-
джэбз цIыкIум триха видео къысху-
ригъэхьащ. «Нанэ, уэ пщIэрэ сэ ин сы-
хъумэ сызэрыхъунур? - йоупщI хъы-
джэбз цIыкIур и анэшхуэм. - Гамзатов 
Расул дунейм ехыжакъэ-тIэ? Ар тха-
кIуэшхуэу щытакъэ-тIэ? НтIэ, иджы сэ 
абы и пIэкIэ тхакIуэшхуэ  сыхъунущ. 
АварыбзэкIэ куэду сытхэнщ, урысыб-
зэкIэ - тIэкIу нэхъ мащIэу». И псалъэр 
зыгъэпэжа хъы джэбз цIыкIур Гамза-
товым и цIэкIэ зэхаубла зэпеуэм хы-
хьэри, япэ увыпIэ къыщихьащ. Ды зы-
щыгугъын ди Iэщ». 

Аварыбзэми, осетиныбзэми, шэ-
шэныбзэми тегузэвыхь куэд дыщы-
хуозэ интернетым. Ауэ, ди жагъуэ 
зэрыхъущи, адыгэбзэкIэ зы пса лъэуха 
къратхэмэ, я IэщIэдз мелуанхэр яфIэ-
кIуэдынкIэ шынэм ещхьщ ди «блогер-
хэр». БзитIри зэдахь щхьэ мыхъурэ?! 
А лъэныкъуэмкIэ узыщыгуфIыкIып-
хъэу иджыблагъэ Налшык къыщызэ-
Iуахащ «Сигу ирохь» сурэт техыпIэ. Ар 
къызэзыгъэпэщахэм губзыгъагъэу 
ирахьэлIар сыт жыпIэмэ, я IуплъапIэм 
адыгэбзэкIэ ину IуэхущIапIэм и цIэр 
тратхэри (сурэтым), нэхъ цIыкIуу абы и 
уры сыбзэ, балъкъэрыбзэ зэдзэкIы-
гъэхэр дыщIагъуащ. Мис ар Iуэху зе-
хьэкIэ, IэбэкIэ екIущ, фIым ущызы-
гъэгугъщ. 

Илъэс 30-м щIигъуауэ 
Котляровхэ Викторрэ Ма-
риерэ тхылъ гъэщIэгъуэн-
хэр къыдагъэкI Кавказым 
и тхыдэм теухуауэ. Абы-
хэм яхузэфIэкIащ ди щIы-
налъэм и тхыдэжьыр яIэ-
тыну, абы къыхэщыжь 
лIы хъужьхэмрэ щIыпIэ 
гъэ щIэгъуэнхэмрэ гу лъы-
дагъэтэжыну. Зэщ хьэ гъу-
ситIым гъащIэ псо яхуэ-
хъуа лэжьыгъэм щы пэ-
рыувэм арат къалэн нэ-
хъыщхьэу зыхуагъэувы-
жари, къайхъулIауэ убж 
хъунущ. Мариерэ Виктор-
рэ къэралым къахуигъэ-
фэща саугъэт бжыгъэн-
шэхэр и щыхьэтщ абы. 

КОТЛЯРОВХЭ ятеухуауэ 
псалъэ дахэ куэд ятхы -  
жащ урысей тхыдэтххэм, 
философхэм, лингвистхэм, 
дэфтэр хъумапIэхэм я уна-
фэщIхэм, тхакIуэхэм, био-
логхэм. 

«…Котляров зэщхьэгъу-
ситIым къаруушхуэ тра-
гъэкIуэдащ зытщIэжыным, 
дызищIысыр къыдгуры-
Iуэжыным», - етх тхыдэ щIэ-
ныгъэхэмкIэ доктор, про-
фессор Дударев Сергей 
(Армавир). 

Бзэ щIэныгъэхэмкIэ док-
тор Алиевэ Светланэ 
 (Москва) жеIэ: «Мариерэ 
Викторрэ мы гъащIэм зы 
къалэн гуэр щагъэзэщIэ-
нуми, ар дуней псом Кав-
казыр къегъэцIыхуныр ара-
уэ зыхуагъэувыжащ. Абы-
хэм кавказ лъэпкъхэм я 
тхыдэми, этнографиеми, 
орографиеми зрагъэужь. 
Яхуэфащэщ ахэм фIы щIэ-
шхуи, я лэжьыгъэ хьэлъэм 
пэкIуэж лъытэныгъи». 

Философие щIэныгъэ-
хэмкIэ кандидат Шэрдан 
Анатолэ зэрыжиIэмкIэ, Кот-
ляровхэ Викторрэ Мариерэ 
журналистикэм, литера-
турэм, лъахэхутэм, тхылъ 
тедзапIэм хуалэжьар къэп-
лъытэмэ, Урысейм и цIыху 
нэхъ цIэрыIуэ дыдэхэм 
ящы щу жыпIэ хъунущ. 

Пэж дыдэу, а тIум я зэ-
чийр Iуэхушхуэ гуэрым зра-
гъэужьыным къызэрыхуи-
гъэщIам я щыхьэтщ я Iэ-
дакъэщIэкIхэр. ЦIыхуитIым 
зэфIах лэжьыгъэр гуп псо 
щыпэмылъэщи къохъу - 
пэжыр пэжу щрет! Зы цIыху 
зытемыгушхуэ, куэдым я 
къару къимыхьын Iуэхущ 
зяужь итыр емышыжу. Ауэ 
щыхъукIэ, я къарум и къи-
гъэхъуапIэр щыпсэу щIы-
налъэм хуаIэ лъагъуны-
гъэрщ, хуащI пщIэрщ. Абы 
папщIэ Мариерэ Викторрэ  
я цIэр лъагэу яIэт щIэ ны-
гъэлI хэми, щIыналъэм и 
унафэщIхэми, тхылъыр 
фIы уэ зылъагъухэми. 

Котляровхэ Марие зэ рыс-
цIыхурэ илъэс… Къэзбжын 
щIэздзэри, згъэщIэгъуэ-
жащ: илъэс 55-рэ мэхъу! 
ЖыпIэнуракъэ, универси-
тетым и тхыдэ-филологие 
къудамэм зэрыщIэ тIыс хьэ-
рэ си нэIуасэщ. Сэри ар 
дыдэр къэзухауэ, «Универ-
ситетская жизнь» газетым и 
редактору сылажьэрт абы 
щыгъуэ. Марие гу лъумы-
тэнкIэ Iэмал иIэтэкъым: 
зыри щIэмыхьэу фIыуэ 
еджэрт, и зачеткэм «5» 
фIэкIа нэгъуэщI иттэкъым, 
Къэбэрдей-Балъкъэр ком-
сомолым и стипендие къи-
хьырт, дунейпсо тхыдэмрэ 
Урысейм и тхыдэмкIэ нэхъ 
лъэщ уигъэлъыхъуэнт. 

А псоми къадэкIуэу, пща-
щэр жыджэрт, гуащIафIэт: 
еджапIэм зэрыщIэтIысхьэу 
факультетым и комсомол 
бюром хагъэхьащ, универ-
ситетым и ВЛКСМ-м и уна-
фэщIым и къуэдзэу ла-

Кавказым и пщIэр 
зыIэта бзылъхугъэ

жьэрт. ГъэщIэгъуэныщэу 
зэ дихьырт абы еджапIэри 
лэжьапIэри. Пэлъэщырт! И 
зачёткэри зэры «5» защIэт. 

Марие и цIэр псоми яIу-
рылът, арыншэу зы Iуэху-
шхуи зэфIэкIынутэкъым. 
Ауэ щыхъум, зи унафэщIу 
сыщылажьэ газетым а 
 пщащэ гуащIафIэм теу-
хуауэ тхыгъэ тетмэ си гуа-
пэу, ди корреспондент, тхы-
дэ-филологие къудамэм и 
2-нэ курсым щеджэ Кот-
ляров Виктор пщэрылъ 
хуэсщIащ Марие къигъэ-
псэлъэну. 1972 гъэм, гъат-
хэпэм и 8-м къыдэкIа га-
зетым тетащ «Маша-Ма-
шенька» тхыгъэр. Ар игъэ-
хьэ зырауэ зи цIэ щIэтыр 
«Тляругов В.»-щ. Пэжу, ар 
Котляров Викторщ зыт-
хыжар, ауэ а къыдэкIы-
гъуэм щIалэм и Iэдакъэ 
къыщIэкIауэ иджыри тхы-
гъэшхуитI итти, цIэ лей щIэ-
мылъу хъунутэкъым. 

Иджыпсту си пащхьэ 
илъщ зэманым игъэгъуэ -
тIа а газетыр… Си гуапэу 
къыфхуэсхьынщ а тхыгъэм 
щыщ пычыгъуэ: «Сэ сызэ-
реплъымкIэ, Марие и ду -
ней тетыкIэр къыпхуэIуэтэ-
нущ зы псалъэ закъуэкIэ - 
максимализм. Аращ абы 
ищIэ псор щIэхъури, къэзы-
хъуреихь псори апхуэдэ 
дыдэу щигъэтыну Марие 
щIыхущIэкъури. Къытри-
гъэзэжурэ жеIэ Сент-Эк-
зюпери и псалъэхэр: «ЦIы-
хуу ущытыным къикIыр-
къым уи щхьэ къудей ухуэ-
псэужыныр. АдрейхэмкIи 
жэуап уохь!». Сыт хуэдэ 
Iуэху хэмыхьами, Марие и 
къару къихь къимыгъанэу, 
жыджэру, зэпIэзэрыту, 
егуп сысауэ, ищIам ирип-
лъэжрэ ефIакIуэ зэпыту 
мэлажьэ. И ныбжьэгъухэм 
жаIэ абы Iэпэдэгъэлэл зэ-
ри мыдэр, арами ягъафIэу 
Маша-МашенькэкIэ йоджэ. 

…Марие лъэ быдэкIэ 
щIым тетщ икIи къалэн 
 нэхъыщхьэу зыхуигъэувы-
жыр зыщ: «ПцIы, щхьэ-

хуещэ, щхьэщытхъу къы хэ-
мы хьэу коммунизмым и 
гупсысэ нэхъыщхьэм хуэ-
лэжьэнырщ».

Сыту куэд щIа мы тхыгъэр 
зэратхрэ! Абы щыгъуэ ду-
нейр нэгъуэщIт, ди зэхэ-
тыкIэри, гупсысэкIэри, щы-
IэкIэ-псэукIэри нобэм ещ-
хьыххэтэкъым. Арами, абы 
лъандэрэ Марие зихъуэ-
жакъым, зэрыщытащ, но-
бэр къыздэсми и къару 
 къихь къимыгъанэу хэкум 
 хуолажьэ. А лъэхъэнэм 
уэрэд гуэр жаIэрт: «Комсо-
мол унагъуэм хабзэ дахэ 
илъщ: «ЯпэщIыкIэ Хэкум, 
итIанэ уи щхьэм егупсыс!», 
- псалъэхэр хэту. Марие 
 хуаусам хуэдэщ а уэрэ -
дыр…

Сыт хуэдэ IэнатIэ Iумыта-
ми, сыт хуэдэ лэжьыгъэ 
имыгъэзэщIами, Марие 
цIыхугъэ, щыпкъагъэ, пэ-
жыгъэ, гущIэгъу, гулъытэ 
зыхэлъ, а щытыкIэми те-
мыкI бзылъхугъэщ. Си 
фIэщ хъуркъым абы зи жа-
гъуэ ищIа мы дунейм тету. 

Журналистикэр, литера-
турэр, творчествэр къап-
щтэмэ, Мариерэ Викторрэ 
зэдалэжьам утетхыхьын 
щIэбдзэмэ, тхылъ IувыфI 
пхуэтхынущ. А тIум я насып 
зэхэлъу къигъэщIат, дауи. 
Ауэ зэхуэзэным, зэрыгъэ-
цIыхуным щхьэусыгъуэ хуэ-
хъуар Виктор и пщэ дэслъ-
хьауэ щыта лэжьыгъэращи, 
сыту фIыщэу сигу къэкIат 
ар жысIэу согупсыс нобэр 
къыздэсым. Котляров зэщ-
хьэгъуситIым зэдалэжьар, 
республикэм хуащIар, 
иджыри хуащIэр тхыдэ псо 
мэхъу. 

Ди гуапэщ Марие къы-
щалъхуа махуэм ирихьэ -
лIэу фIыщIэ псалъэкIэ зы-
хуэдгъэзэну, и къару илъу, и 
гур щызу, и Iэдакъэ щIэкI-
хэмкIэ дигъэгуфIэу куэдрэ 
узыншэу лэжьэну!

ХЬЭФIЫЦIЭ  Мухьэмэд,
ЩIДАА-м и вице-прези-

дент, тхакIуэ, журналист. 

Къэбэрдей-Балъкъэ-
рым илъэс блэкIам сату 
IэнатIэм бжыгъэфIхэр 
къы щигъэлъэгъуащ икIи 
Кавказ Ищхъэрэм абыкIэ 
ещанэ щыхъуащ.

УРЫСЕЙМ Къэрал ста-
тистикэмкIэ и управленэу 
КИФЩI-м щыIэм иджы-
благъэ къызэритамкIэ, 
илъэс блэкIам елъытауэ, 
республикэм и розницэ 
 сатум проценти 9,4-кIэ хи-
гъэхъуащ икIи ар сом ме-
лард 283-м щIигъуащ. 
Апхуэдэ хэхъуэ IэнатIэм 
къы зэритар и фIыгъэщ сату 

щIыпIэ псоми, уней Iуэху-
щIапIэхэри яхэту, жыджэ-
рагъ къызэрагъэлъэгъуам. 
Хьэпшыпу зэрагъэкIуэкIам 
и куэдагъым проценти 6,1-
кIэ хагъэхъуащ илъэс блэ-
кIам, е ахъшэкIэ - сом ме-
ларди 134-рэ. Тыкуэнхэмрэ 
жармыкIэхэмрэ щащэ 
 хьэп шыпхэм я куэдагъми 
процент 12,5-кIэ хэхъуащ, 
ахъшэкIэ къэбгъэлъагъуэ-
мэ, ар сом меларди 149-рэ 
мэхъу. 

КИФЩI-м розницэ са-
тумкIэ япэ увыпIэр Ингу-
шым иIыгъщ (процент 21-
кIэ хигъэхъуащ). ЕтIуанэр 

Ставрополь крайм ейщ. 
Розницэ сату IэнатIэм абы 
щызэригъэкIуэкIа хьэп-
шып хэм хигъэхъуащ про-
цент 14,3-кIэ. 2023 гъэм, 
къэбгъэлъагъуэмэ, къэра-
лым и розницэ сатум и хэ-
хъуэр псори зэхэту про-
центи 6,4-кIэ нэхъыбэ 
 хъуащ (ипэ ита илъэсым - 
проценти 6,7-рэ).

Ставрополь крайм, Къэ-
рэшей-Шэрджэсым, Осе-
тие Ищхъэрэ - Аланием, 
Кур жым я гъунапкъэхэр 
Къэ бэрдей-Балъкъэрым 
къы зэрыдекIуэкIым и сэ-
бэпынагъ куэди хэлъщ рес-
публикэм и розницэ сатум 
хэхъуэ къызэритым. Абы 
нэмыщI, щIыналъэм и ту-
рист IэнатIэм зэрызиужь 
 зэ пытым и Iэужьхэри къэ-
лъы тапхъэщ. Загъэпсэхуну, 
заплъыхьыну ди деж къа-
кIуэхэм ди бэзэр цIыкIухэм 
хьэпшып цIыкIуфэкIухэр, 
ерыскъыхэр куэду къыща-
щэху, абы и фIыгъэкIи, 
хьэп шыпхэмрэ Iуэхутхьэб-
зэхэмрэ я щIэупщIэми хо-
хъуэ.

Къэбэрдей-Балъкъэрым 
и Правительствэм сатум 
 зегъэужьыным мыхьэ нэш-
хуэ ирет, сату, уней Iуэху-
щIапIэхэм къэрал дэIэпы-
къуныгъэ зэрагъуэтыным 
яужь итщ, республикэм и 
экономикэ политикэм щы-
нэхъыщхьэхэм ящыщу а 
лэжьыгъэр къилъытэу.

ХЬЭЩЫКЪУЕЙ  Олег.

Теддзэ тхыгъэхэм къы-
щыхьа бжыгъэхэм, къы-
щаIэта Iуэхугъуэхэм я пэжа-
гъымкIэ ахэр зытхахэм нэсу 
жэуап яхь. Авторхэмрэ редак-
цэмрэ я Iуэху еплъыкIэр зэте-
хуэ зэпыту щыткъым.

Газетыр Iэ тезыдзахэм яхуэ-
хьы ныр и пщэ дэлъщ КъБР-м 
федеральнэ пощт зэ пы щIэ-
ныгъэхэмкIэ и управленэм.

Маритэ, Къумахуэ Аслъэн, Нэ-
щIэпыджэ Замирэ, Чэ рим Мариан-
нэ, Щхьэ щэмыщI Изэ.

Мазаем и 5-м щегъэжьауэ и 9 пщIон-
дэ Москва щекIуэкIащ ерыскъыхэкIхэм 
я 31-нэ дунейпсо гъэлъэгъуэныгъэ 
«Про дэкспо-2024». Урысей Федерацэм 
Мэкъу мэш IэнатIэмкIэ и министрст-
вэмрэ Сату-промышленнэ палатэмрэ я 
нэIэ щIэту «Экспоцентр»-м къызэри-
гъэ пэща Iуэхум хэтащ Къэбэрдей-Ба-
лъкъэр Республикэм и IуэхущIапIэ лъэ-
рызехьэхэу 6.

ДИ ХЭГЪЭГУМ икIа хьэрычэтыщIэхэм 
Москва щагъэлъэгъуащ пхъэщхьэ мыщ-
хьэхэмрэ хадэхэкIхэмрэ къыщIахуа псы, 
Iэ фIыкIэ хэр, псы, пхъэщхьэмыщхьэ мэр-
зей, томатым къыхэщIыкIа пIастэ, былы-
мылым, джэд-къазылым къыхэщIыкIа 
лыхэкIхэр. Ди республикэм и лIыкIуэхэр 
КъБР-м Мэкъу мэш IэнатIэмкIэ и минис-
терствэм игъэ кIуащ «Хьэрычэт Iуэху ма-
щIэмрэ курытымрэ» лъэпкъ проектым и 
зы Iыхьэу. 

«Продэкспо-2024»-м щыIахэм къы зэ-
ра гъэлъэгъуамкIэ, къалащхьэм дэс  хэ-
ми, нэгъуэщI щIыналъэхэмрэ къэрал-
хэмрэ къикIауэ гъэлъэгъуэныгъэм къри-
хьэлIахэми яфIэгъэщIэгъуэну ди щIына-
лъэм ираша шхыныгъуэхэм еплъащ, ди 
хьэрычэтыщIэхэм къепсэлъащ, зэгуры-
Iуэныгъэхэр зэращIылIащ. 

Къапщтэмэ, мы Iуэхум хэтащ къэрал 
40-м къикIа компание 2145-рэ, апхуэдэуи 
ди къэралым и хэгъэгу 48-м щыщхэр. Мы 
гъэм зи IэрыкI зыгъэлъэгъуэну къызэхуэ-
сахэр зэрынэхъыбэм нэмыщIи, цIыхуу 
къекIуэлIари куэдкIэ къащхьэщыкIырт 
адрей илъэсхэм. 

УФ-м и Сату-промышленнэ палатэм и 

тхьэмадэ Катырин Сергей зэрыжиIамкIэ, 
къэрал 40-м къикIахэм я Iыхьэ щанэр 
зыщыщыр Урысейм санкцэ къыхуэзы-
гъэува къэралхэрщ. «Я правительствэхэр 
санкцэкIэ къыдэтхьэкъуами, хьэрычэ-
тыщIэхэм къагуроIуэ урысей сату щIа-
пIэр зищIысыр, икIи абыхэм ящыщу зыри 
хуейкъым яублагъэххэ зэдэлэжьэкIэр ха-
гъэкIуэдэжыну», - жиIащ Катыриным. 

УФ-м мэкъумэш IэнатIэмкIэ и министр 
Патрушев Дмитрий жиIащ «Продэкс-
по»-р дуней псом щынэхъыфI утыку зэ-
ры хъуар, абы ерыскъыуэ, ар къызыха-
щIыкIыу, псы лIэужьыгъуэу щагъэлъа-
гъуэм хуэдиз нэгъуэщI щIыпIэ зэры щы-
мыIэр. Илъэс къэс абы ерыс  къы щIэхэр 
утыку къыщрахьэ, лэжьэн щIэзыдзагъа-
щIэ хьэрычэтыщIэхэмрэ куэд щIауэ 
ерыскъы къыщIэзыгъэкIхэмрэ къыща-
цIыху, хьэрычэт Iуэху куэд щызэфIагъэкI, 
зэгурыIуэныгъэхэр щызэращIылIэ. 
Илъэс 30-м щIигъуауэ ирагъэкIуэкI а 
гъэлъэгъуэныгъэр Урысейм и ерыскъы 
щапIэр зыунэтI къару лъэщщ. Абы щы-
зэроцIыху икIи зэдэлжьэну щызэгуроIуэ 
ерыскъыр е ар къызыхащIыкIыр къы-
щIэзыгъэкIхэмрэ ар зыщэжыну, зып-
щэфIыну, нэгъуэщI щIыпIэхэм езыгъэ-
шэну компаниехэмрэ. Абы къыщоунэху 
сату маркэщIэхэр, брендхэр, ерыскъы-
щIэхэр, зэи яIумыхуа шхыныгъуэ хэп-
лъыхьахэр. КъищынэмыщIауэ, зи узын-
шагъэм кIэлъыплъу псэухэм, спортым 
дихьэххэм папщIэ шхыныгъуэхэр, фо-
шыгъу, глютен зыхэмылъ ерыскъыхэр, 
нэгъуэщIхэри утыку къыщрахьэ.

«Экспоцентр»-м щагъэлъэгъуахэр 

лIэужьыгъуэкIэ гуэшауэ щытащ: лымрэ 
лы хэкIхэмрэ, шэхэкIхэмрэ кхъуейхэмрэ, 
IэфIыкIэхэмрэ тхьэвым къыхэщIыкIа-
хэмрэ, Япониемрэ Азиемрэ я лъэпкъ 
шхы ныгъуэхэр, фIэIугъэхэмрэ соус-
хэмрэ, бдзэжьейхэмрэ хым къыхах 
псэущ  хьэ хэмрэ, ерыскъы гъэщтахэмрэ 
хьэзырхэмрэ, пхъэщхьэмыщхьэхэмрэ 
хадэхэкIхэмрэ, псыхэмрэ псыхэкIхэмрэ, 
шей хэмрэ кофе лIэужьыгъуэхэмрэ. 

ЕрыскъыхэкIхэр щагъэлъагъуэ, ар 
къыщIэзыгъэкIхэмрэ зыщэхухэмрэ зэ-
гурыIуэныгъэ щызэращIылIэ Iыхьэм 
къы дэкIуэу, зэIущIэ щхьэпэхэр щекIуэ-
кIащ «Экспоцентр»-м. Ерыскъыр IэфIу, 
зэгъыу, Iэпкълъэпкъым дежкIэ мышына-
гъуэу, хьэлэлу къызэрыщIагъэкIым, зэ-
рызрагъэужьыным, маркетплейсхэм зе-
гъэубгъуным, щэн-къэщэхуным теухуауэ 
зэпсэлъащ IэщIагъэлIхэр. 

Иужьрей махуэм «Продэкспо-2024» 
 31-нэ дунейпсо гъэлъэгъуэныгъэм ще-
кIуэ кIа зэпеуэхэм щытекIуахэр ягъэ-
лъэпIащ. 

ЕрыскъыхэкI нэхъ IэфI, зэгъ, хьэлэл 
зыщIу къалъытэу дыщэ медалрэ ЩIыхь 
тхылърэ зыхуагъэфэщахэм ящыщщ 
Москва, Москва областым, Беларусым, 
Къэбэрдей-Балъкъэрым, Кърымым, Чу-
вашием, Сахэ Республикэм, Красноярск 
крайм, Ленинград, Владимир, Калугэ, 
Нижегородск, Иркутск, Новосибирск, 
Ульяновск, Ярославль областхэм щыщ 
предприятэхэр. Саугъэт къэзыхьахэр 
куэд мэхъу, къыщIагъэкI шхыныгъуэхэм 
елъытауэ. 

НЭЩIЭПЫДЖЭ Замирэ. 

Къэрэшей-Шэрджэсым 
зыщызыгъэпсэхуну, я нэгу 
зыщезыгъэужьыну къа-
кIуэ  хэр зы гъэм нэхърэ 
къы кIэ лъыкIуэм нэхъыбэ 
мэхъу. БлэкIа илъэсым а 
респуб ликэм иригъэблэ-
гъащ турист мелуани 2-рэ 
мини 103-м щIигъу (процен-
ти 10-кIэ нэхъыбэщ нэгъа-
бэрейм елъытауэ).

КъШР-м и зыгъэпсэхупIэ 
нэхъыфI дыдэхэм халъытэ 
Домбай, Архъыз курортхэр. 
Абыхэм куэдкIэ зыкъыкIэра-

Урысей гвардием и управленэу 
КъБР-м щыIэм и лэжьа кIуэхэмрэ 
абы и ветеранхэм я щIыналъэ сове-
тым и тхьэмадэ, полицэм и полков-
никыу лэжьыгъэм пэрыкIыжа   Ху-
жьо къуэ Русланрэ Налшык къалэ и 
школхэм щрагъэкIуэкIащ ЛIыгъэм и 
дерсхэр.

КУРЫТ школ №33-м  ще джэхэм 
ахэр яхутепсэлъыхьащ афган зауэм, 
Хэкум и хъумакIуэм и махуэм и 
тхыдэм, дзэ къулыкъущIэхэм, ведом-
ствэм и лэжьакIуэхэм я къалэнхэр 
 нэхъ зытегъэщIахэм. 

- Ди къэралым щыщхэу зи къа-
лэныр хамэ хэкухэм ще зыхьэкIахэр 
дигу къыщыдгъэ кIыж махуэр, Хэкум и 
хъума кIуэхэм я махуэр – ахэр дзэ 
щIыхьым, псэемыблэжыныгъэмрэ 
къэмылэнджагъэмрэ я дамыгъэщ. 
Дзэ къулыкъур дэтхэнэ сэлэтми офи-
церми я дежкIэ щIыхь зыпылъ къалэ-
ну сыт щыгъуи щыщытщ Урысейм, - 
къыхигъэщащ Хужьокъуэ Руслан.

Урысей гвардием и лIыкIуэхэм курыт 
еджапIэ №21-м и школакIуэхэр я 
лэжьыгъэм щы гъуазэ ящIащ, апхуэ-
дэуи зэман зэхуэмыдэхэм Хэкур зы-
хъума лIыхъужьхэм яхутепсэлъыхьащ. 

НЫБЖЬЫЩIЭХЭМ къа-
гъэлъэгъуа джэгукIэ дахэм 
гугъэфIхэр къегъэщI. Псом 
япэрауэ, топджэгум дихьэх-
хэр зыгъэгушхуэн командэ 
къызыхэкIын джэгуакIуэ 
Iэзэхэр дгъуэтыжыныр нэхъ 
фIэщхъугъуафIэ тщещI. 

АдэкIэ зи чэзу зэIущIэ 
екIуэкIахэм къахэгъэщып-
хъэр Алътуд къуажэм и «Ис-
кра» командэр Зеикъуэм и 
«Шагъдий» пIалъэ кIыхькIэ 
бжьыпэр зыIыгъам, гъуащ-
хьауэ нэхъ лъэщхэмкIэ къа-
хэжаныкIым, 3:0 бжы гъэш-
хуэмкIэ текIуэу, я щы ты-
пIэхэмкIэ зэрызэхъуэжарщ. 
Мыбдеж гу лъумытэу къа-
нэркъым хьэрхуэрэгъу хэм я 
гъуэм топ 21-рэ дигъэкIауэ, 
абы и лъэныкъуэ кIэ куэдкIэ 
адрейхэм ящхьэ щыкIауэ 
бжьыпэр зыIыгъ Бэлагъы 
Руслан иужь зэIущIэм къы-
зэрыщыхэмыжа ны кIам. 
Алъ  туд дэсхэр иджы еща-
нэщ икIи ипэ къит Бахъ сэн и 
«Автозапчасть»-м, 4:0-у 
Нал шык и «Мурбек»-м те-
кIуам, къызэрыкIэрыхур зы 
очко закъуэщ. Мы тIум хэт 
етIуанэ увыпIэр зыIэри-
гъэхьэнуми хуэгъэфэщэ-
гъуейщ. ТIури къэнэжа джэ-
гугъуэ тIурытIым ерыщу 
абы зэрыщIэбэнынур, къи-
кIуэт зэрыщымыIэнур фут-
болым дихьэххэм я дежкIэ 
щэхукъым.

Нэхъ хуэмыхуу джэгуахэм 

Бахъсэн щIыналъэм 
хы хьэ Ислъэмей къуа-
жэм иджыблагъэ ще-
кIуэ кIащ курыт еджапIэ 
 №1-м физкультурэмкIэ 
и егъэ джакIуэу лэжьа, 
къуажэдэсхэми, зыхэта 
гупми, еджакIуэ цIы-
кIухэми фIыуэ ялъагъуу 
щыта, щIалэу дунейм 
ехыжа Къаздэхъу Хьэсэн 
и фэеплъ зэхьэзэхуэ. 
Абы волейболымкIэ щы-
зэпеуащ илъэс  40 зи 
ныбжьхэр зыхэт, рес-
публикэм и щIыналъэ-
хэм я командитху.

УДЭЗЫХЬЭХЫУ икIи 
джэгухэмкIи еплъхэмкIи 
гукъинэжу екIуэкIащ зэ-
хьэ зэхуэр. Абы кърикIуа-
хэр зэхалъхьэжа нэужь, 
япэ увыпIэр хуагъэфэ-
щащ Ислъэмей къуажэм 
волейболымкIэ и коман-
дэм, етIуанэ увыпIэр къа-
хьащ Налшык къалэм 
 къикIа гупым, ещанэ 
хъуащ  Прохладнэ щIына-
лъэм и лIы кIуэхэр. 

Зэхьэзэхуэм къыщыхэ-
жаныкIахэм иратащ Ба-
хъсэн щIыналъэм и ад-
министрацэм игъэхьэзы-
ра кубокхэр, медалхэр, 
щIыхь тхылъхэр. Ап-
хуэдэуи нэхъыфIхэр ягъэ-
пэжащ ахъ шэ саугъэтхэм-
кIэ. 

Фигу къэдгъэкIыжын-
щи, Къаздэхъу Хьэсэн 

«Урысейм тхэквондомкIэ и президентым и Кубок»-р къэ-
хьы ным хуэунэтIауэ Къэрэшей-Шэрджэсым и къалащхьэ 
Черкесск мазаем и 9-10 махуэхэм щекIуэкIащ тхэквондомкIэ 
(ВТФ - Олимп джэгухэм хыхьэ лIэужьыгъуэмкIэ) урысейпсо 
зэхьэзэхуэ.

ЯПЭ МАХУЭМ зэпеуащ илъэс 12-14 я ныбжьхэу къэралым и 
щIыналъэ 24-м я спортсмен 320-м нэблагъэ. Къэбэрдей-Балъ-
къэрым и «Пять колец» спорт академием и гъэсэнхэм медалих 
абы къыщахьащ. Я хьэлъагъ елъытауэ зыхэта гупхэм япэ 
увыпIэр щаубыдащ ПщыхьэщIэ Эстеллэ (кг 44-рэ), Пэфыф 
Элинэ (кг 59-рэ), Щоджэн Басир (кг 41-рэ) сымэ. 

Къурмэн Эмилиерэ (кг 33-рэ) Мылъкъуэнды Дамиррэ (кг 37-
рэ) етIуанэщ, Къып Эмилие (кг 29-рэ) ещанэщ.

ЕтIуанэ махуэм зэуащ илъэс 15-17 зи ныбжьхэр икIи абыхэм 
ящыщу ди командэм хэтахэм Тхьэмокъуэ Элинэрэ (кг 42-рэ) Ху-
буловэ Анжеликэрэ (кг 68-рэ) дыщэ медалхэр къахьащ. ЕтIуанэ 
хъуахэщ Джэш Имран (кг 45-рэ), Созаев Артур (кг 51-рэ), Iусен 
Дамир (кг 59-рэ), Къэзанш Къасболэт (63-рэ), Гъубжокъуэ 
Астемыр (кг 73-рэ) сымэ.

Домбеякъ медалхэр къахьащ Къумахуэ Раянэ (кг 44-рэ), Ва-
къащIэ Лие (кг 55-рэ), Хаджиевэ Салмэ (кг 68-рэ), Асановэ Да-
ринэ (68-рэ), Iусен Къамолэт (кг 45-рэ), БицIу Къантемыр (кг 63-
рэ) сымэ. 

Иджырей зэIущIэхэм щытекIуахэр хэтынущ Урысейм тхэквон-
домкIэ пашэныгъэр къэхьыным хуэунэтIауэ екIуэкIыну 
зэхьэзэхуэм. 

ХЬЭЩОКЪУЭ Анзор.

Иужьрей илъэсхэм рес-
публикэм и «ДэIэпыкъуэ-
гъу псынщIэ» IэнатIэм и ма-
шинэхэр къанэ щIагъуэ 
щымыIэу зэрахъуэкIащ. 
Ап хуэдэ автомобилыщIэхэр 
яIэщ Къэбэрдей-Балъкъэ-
рым и щIыналъэхэм щыла-
жьэ район сымаджэщхэм 
икIи къуажэ псори зэщIа-
гъэхьэф.

МАШИНЭХЭР щIыналъэм 
къыIэрыхьэн щIидзащ 2016 
гъэм щегъэжьауэ, Урысей 
Федерацэм и Президент Пу-
тин Владимир къэрал автоп-
ромыр дэIыгъынымкIэ къы-
хилъхьа программэм ипкъ 
иткIэ. «ДэIэпыкъуэгъу псын-
щIэм» и автопаркыр процент 
70-кIэ къагъэщIэрэщIэжащ, 
иджыпсту махуэ къэс лажьэу 
абы яIэщ машини 176-рэ. 
Ахэр иджырей Iэмэп сымэ-
хэмкIэ къызэгъэпэщауэ, сы-
маджэр япэу зыхуэныкъуэ 

медицинэ дэIэпыкъуныгъэр 
щагъуэтыну автомобилхэщ, 
щытыкIэ хьэлъэм итхэм 
хуэщIа реанимобилхэщ.

Жылагъуэм медико-сани-
тар дэIэпыкъуныгъэхэр зы-
хуей хуэзэу ягъуэтын папщIэ, 
«Узыншагъэр хъумэн» 
лъэпкъ проектымкIэ ди рес-
публикэм къыIэрыхьащ авто-
мобиль 60. Ахэр щолажьэ 
республикэм и районхэм 
хыхьэ къуажэхэм щыIэ меди-
цинэ IуэхущIапIэхэм. Иджы-

ри мы илъэсым къриубыдэу 
цIыхухэм япэ медицинэ 
дэIэпыкъуныгъэхэр щрат 
IуэхущIапIэхэм къаIэрыхьэ-
нущ машинэ 20.

Машинэхэр къагъэсэбэп 
икIэщIыпIэкIэ дэIэпыкъуэгъу 
хуэныкъуэ сымаджэхэм я 
унэм участковэ дохутырхэр 
щыкIуэкIэ. Апхуэдэуи  а авто-
мобилхэмкIэ республикэм и 
къуажэ пхыдзахэм щып сэу-
хэу зи узыншагъэм нэхъ куу-
уэ кIэлъыгъэплъыпхъэхэр 
район сымаджэщхэм ира-
гъэ шэнущ.  Апхуэдэ Iуэху 
бгъэдыхьэкIэм и фIыгъэкIэ, 
къуажэхэм щыIэ медицинэ 
IуэхущIапIэхэри зыхуэныкъуэ 
транспорткIэ къызэгъэпэща 
хъуащ икIи цIыхухэм хуащIэ 
Iуэхутхьэбзэхэри ефIэкIуащ.

ЩХЬЭЩЭМЫЩI Изэ.

гъэхуркъым «Медовые водо-
пады», «Марэ» зыфIаща хэ-
щIапIэхэми. БжыгъэкIэ къэд-
гъэлъагъуэмэ, Домбайм - 
цIыху мин 961-м, Архъызым 
- мин 915-м, «Медовые водо-
пады» зыфIащам - мини 
 186-м, «Марэ»-м - мин 41-м 
зыщагъэпсэхуащ.

Нэг узегъэужьыпIэхэм 
екIуалIэ цIыхухэм зытра-
щIыхьыр хьэщIэщхэмрэ бгы 
лыжэ къежэхыпIэхэмрэ зы-
хуей зэрыщыхуэгъэза, зэры-
щыкIэлъыплъ щIыкIэрщ, 
ахэр гъэ къэс нэхъри нэ-

хъыфI зэращIыным зэрыще-
гугъурщ, уеблэмэ щIэ гуэр-
хэр зы махуэ къэмынэу 
къызэрыхуагупсысырщ. 

Мы щIымахуэм Домбай 
зыгъэпсэхупIэм и лыжэ къе-
жэхыпIэхэм ящыщу кило-
метр 16 зи кIыхьагъыр къа-
гъэщIэрэщIэжри нэхъ бгъуэ 
ящIащ, цIыхухэр лъэпощхьэ-
поуншэу лыжэкIэ къыще-
жэхыфын хуэдэу. Абы щы-
гъуэми, езы лыжэ лъагъуэр 
киломер 1,18-кIэ яшэщIащ. 

Къыхэдгъэщынщи, Ар-
хъыз курортым и лыжэ къе-
жэхыпIэр къэралым щынэ-
хъыфI дыдэу къалъытэхэм 
ящыщщ.

«ЗыгъэпсэхуакIуэхэм я Iуэ ху 
дэкIын папщIэ лъэкI къэд-
гъанэркъым. ГъущI гъуэгу 
IуэхущIапIэмрэ дэрэ дызэгу-
рыIуэри, туристхэм папщIэ 
иджыблагъэ мафIэгу псын-
щIэ едгъэжьащ, хэгъэгухэу 
Ростов областыр, Краснодар 
крайр, КъШР-р зэпищIэу, – 
жеIэ Къэрэшей-Шэрджэ сым 
курортхэмрэ туризмэмкIэ и 
министр Текеев Расул. 

КЪАНКЪУЛ Рае.

«Спартак-Д»-р чемпионщ!

ящыщу гуп нэхъыщхьэр 
зыб гынэнкIэ хъунущ коман-
дитIри на Iуэ зыщIынур къэ-
нэжа джэгугъуэ тIуры-
тIырщ. «Зи щхьэ зыхъумэ-
жынухэм» иужь ит коман-
диб лыр щIэ бэ нынущ. 
КIэ щIу жыпIэмэ, зэхьэ зэ-
хуэм  и кIэухыр зэшыгъуэу 
щытынукъым.

Мы чемпионатыр екIурэ-
ещхьу, дагъуэншэу къызэ-
гъэпэща джэгупIэм зэры-
щекIуэкIыр, зы лъэны-
къуэкIэ, хъарзынэщ, ауэ ко-
мандэ куэдым езыхэм я 
жылэхэм апхуэдэ зэрыща-
мыIэр мы спорт лIэужьы-
гъуэр фIыуэ зылъагъухэм 
ягу къоуэ. Сыту жыпIэмэ, 
мащIэщ зыхузэфIэкIыр 
къа лащхьэм къакIуэу, фIы-
уэ ялъагъу я командэм 
дэщIын. Иджыпсту къэ-
гъуэты гъуейщ  зэфIэкI зиIэ 
хьэ ры чэтыщIэхэр зыдэмыс 
жылэ икIи абыхэм спортым 
гулъытэ нэхъыбэ хуащIамэ 
хъарзынэт. ЩIэблэ узыншэ 
диIэнымкIэ апхуэдэ стади-
онхэр икъукIэ хэлъхьэны-
гъэшхуэт, ахэр езыгъэу хуэ-
хэми я пщIэр, шэч хэмылъу, 
нэхъ лъагэ ищIынт, я мылъ-
кумрэ гукъэкIымрэ псыхэ-
кIуадэ хъунтэкъым.

Чемпионат нэужьым, а 
псоми нэхъ гугъэзагъэу ды-
къытеувыIэну ди мурадщи, 
футболым дихьэххэр фи 
Iуэху еплъыкIэхэмкIэ фы-

къыддэгуэшэну ди гуапэщ. 
Гулъытэншэу, жэ уапыншэу, 
Iэмал зэри Iэ кIэ, зыри къэд-
гъэнэнкъым. 

Иджы щыгъуазэ фыхуэт-
щIынщ иужьрей джэгу-
гъуэхэм кърикIуа бжы-
гъэхэм: «Искра» (Алътуд) – 
«Шагъдий» (Зеикъуэ) – 3:0, 
«Автозапчасть» (Бахъсэн) 
– «Мурбек-ФШ» (Налшык) – 
4:0, «Ислъэмей» (Ислъэ-
мей)  -  «МАХ» (Малкэ)- 3:1, 
«ГорИс» (Налшык) – «Лого-
ВАЗ» (Бабугент) – 0:2, 
«Спартак-Д» (Налшык) – 
«Локомотив» (Налшык) – 
0:0, «Зэрэгъыж» (Зэрэ-
гъыж) – «Инал» (Къэрэ-
гъэш) – 4:1, «ХьэтIохъущы-
къуей» (ХьэтIохъущыкъуей) 
- «Имран» (Бахъсэн) – 1:3.

Гъуащхьауэхэм я зэпе-
уэм щыпашэхэр:

1. Бэлагъы Руслан («Ша-
гъдий») – топ 21-рэ.

2. Болэ Руслан («Искра») 
– топ 13.

3. Щадз Ибрэхьим 
(«Спар так-Д») - топ 11.

Зи чэзу джэгугъуэхэр щэ-
бэтымрэ тхьэмахуэмрэ, сы-
хьэт 11-м щыщIэдзауэ, 
зэхэтынущ. Ахэр щекIуэкIы-
нур «Старт» топ джэ-
гупIэрщ.

ЗэIущIэнухэр: мазаем и 
17-м, щэбэтым – «Шагъ-
дий» - «Спартак-Д», «Мур-
бек-ФШ Налшык» - «ХьэтIо-
хъущыкъуей», «МАХ» - «Ав-
тозапчасть».

Мазаем и 18-м, тхьэма-
хуэм – «Инал» - «Ислъэ-
мей», «ЛогоВАЗ» - «Локомо-
тив», «ГорИс» - «Зэрэгъыж», 
«Имран» - «Искра».

ГъэщIэгъуэнагъым теу-
хуауэ мыбдежым нэхъ къы-
щыхэгъэщыпхъэу къы щIэ-
кIынщ «Шагъдиймрэ» 
«Спар так-Д»-мрэ я зэIу-
щIэр.

КъызэгъэпэщакIуэхэм я 
гуапэу фрагъэблагъэ. Ди 
гугъэщ фымызэшу зы-
гъэпсэхугъуэ махуэхэр топ 
джэгупIэм щывгъэкIуэну.

ШАФИЙ Аслъэн.

Урысейпсо зэхьэзэхуэм 
кIуэнухэр ягъэнаIуэ

УФСБ-м къет

СССР-м спортымкIэ и 
мастерым и кандидату 
щытащ, университетым 
щы щеджа лъэхъэнэм 
рег бимрэ волейболымкIэ 
командэхэм хэтащ. Иужь-
кIэ, къуажэм и курыт шко-
лым къигъэзэжа нэужь, 
волейболымкIэ республи-
кэм и чемпион игъэхьэзы-
ращ, абы игъэхьэзыра ис-
лъэмейдэс ныбжьыщIэ-
хэр Урысей Ип щэм и 
еджакIуэхэм я зэхьэ-
зэхуэм къыщыхэжаныкIа-
уэ, саугъэт щхьэ хуи къы-
хуагъэфэщауэ щытащ.

Къаздэхъу Хьэсэн и 
фэеплъ апхуэдэ зэхьэ-
зэхуэхэр 1981 гъэм ще-
гъэжьауэ Ислъэмейм 
щрагъэкIуэкI. 

ХЬЭЩЫКЪУЕЙ Олег. 

Гъэлъэгъуэныгъэхэр

Къэбэрдей-Балъкъэрым футболымкIэ и щIымахуэ 
чемпионатыр гуп нэхъыщхьэм щиухыным джэгугъуэ 
тIурытI командэхэм къахуэнауэ «Спартак-Д»-р чемпион 
хъуащ. Пэжщ, абы и япэ очкоитIыр «Локомотив»-м деж 
щыфIэкIуэдащ, 0:0 бжыгъэкIэ дэджэгури, ауэ ар зыкIи 
зэран къыхуэхъуакъым. «Спартак-Налшыкым» и щIа-
лэгъуалэ командэм хэт футболистхэмрэ я гъэсакIуэ 
Шагъыр Исмелрэ я ехъулIэныгъэмкIэ ди гуапэу до-
хъуэхъу.

- Ди сэлэтхэм ягъэзэщIащ Хэкум и 
пащхьэ щаIэ къалэныр. Ар дэ тщы-
гъупщэ хъунукъым, - къыхигъэщащ 
Хужьокъуэ Руслан. 

ШколакIуэхэм гъэщIэгъуэн ящы-

хъуащ зэIущIэхэр икIи зауэлI-интерна-
ционалист хэкIуэдахэм я фэеплъым 
пщIэ хуащIу, дакъикъэкIэ щымащ.  

БАХЪСЭН  Ланэ.

Илъэси 6
тралъхьащ

Урысей ФСБ-м и управле-
нэу КъБР-м щыIэм, КъБР-м 
щыIэ МВД-м я лэжьакIуэ-
хэм, наркотикхэкIхэр игъэ-
кIы ным пэщIэт Iуэхухэр 
ирагъэкIуэкIыу, къызэпау-
дащ Азие Курытым и рес-
публикэхэм язым щыщым 
нар котик хэкI хэр ди щIыпIэм 
къишэ ным пыщIауэ илэжь 
щIэпхъаджагъэр. Абы къы т-
рахащ ирагъэкIыну зы хэта 
«метадон» наркотикхэкI 
грамм 53,8-рэ. 

КъБР-м и Дзэлыкъуэ район 
судым и унафэ къару зы-
гъуэтам ипкъ иткIэ, яубыдар 
къуаншэу къалъытащ икIи 
илъэси 6 тралъхьащ ткIийуэ 
щаIыгъ колонием щигъэкIуэ-
ну. 

Уголовнэ Iуэху 
къаIэтащ

Республикэм и Бахъсэн 
районым щыпсэу, дунейпсо 
террорист зэгухьэныгъэм 
 хэ тым зэрихьэ щIэп хъа -
джагъэр Урысей ФСБ-м и 
управленэу КъБР-м щы Iэм 
и лэ жьакIуэхэм террориз-
мэм пэ щIэт Iуэхухэр ира-
гъэкIуэ кIыу къызэпау-                
дащ. 

КЪЫЗЭРЫЩIЭКIАМКIЭ, 
Къэ бэрдей-Балъкъэрым 
щыщ, илъэс тIощI зи ныбжь 
щIалэр 2023 гъэм и мэ-
къуауэгъуэм ятеуауэ щытащ 
Урысейм IэщэкIэ ЗэщIэузэда 
и Къарухэм дзэ къулыкъур 
щезыхьэкIым, апхуэдэуи 
 КъБР-м щыIэ МВД-м и лэ-
жьакIуэхэм. 

УФ-м СледствэмкIэ и коми-
тетым и Следственнэ упра-
вленэу КъБР-м щыIэм уго-
ловнэ Iуэхухэр къиIэтащ. Ап-
хуэдэ щIэпхъаджагъэхэр 
зылэжьар хабзэм ипкъ иткIэ 
илъэс 20-м нэскIэ ягъэтIыс.

Илъэси 6


